
Útdráttur 

Á síðustu árum og áratugum hefur hið pólitíska landslag breyst með tilkomu nýrra 

flokka, einkum yst á sitthvorum enda á vinstri/hægri ássins. Þessir flokkar þykja um 

margt róttækari en forverar sínir og eru oft umdeildir vegna stefnumála. Þetta á sér í lagi 

við um flokkana yst til hægri sem þykja ýta undir fordóma í garð innflytjenda og ala á 

ótta íbúanna. Þrátt fyrir að vera umdeildir hafa ytri hægri flokkar hlotið góða kosningu 

víða í Evrópu og á Vesturlöndum, og virðast síður en svo vera í rénun.  

Sett er fram sú tilgáta, með hliðsjón af bók Anne Phillips The Politics of Presence, að 

nærvera kvenna í formannssæti og á listum ytri hægri flokka hafi áhrif á fylgi þeirra. 

Nærvera kvenna hafi fremur áhrif á fylgi en sveiflur á samfélagsbreytunum; 

atvinnuleysi og fjölda innflytjenda sem valdar eru út frá rannsókn Kai Arzheimer 

(2009). Þrjú lönd þar sem konur hafa á einhverjum tímapunkti leitt ytri hægri flokk 

liggja til grundvallar, Ástralía, Danmörk og Noregur. Einfaldri samanburðaraðferð er 

beitt, fylgisbreytingar milli tvennra kosninga á formannstíma kvenna eru bornar saman 

við breytingar á samfélagsbreytunum tveimur samkvæmt tölum frá hagstofum landanna 

og OECD.  

Í ritgerðinni er gerð grein fyrir helstu hugtökum sem liggja til grundvallar, til dæmis 

hinum pólitíska ás og ytri hægri. Einnig er fjallað um þátttöku kvenna í stjórnmálum, 

helstu áherslumál þeirra og hugsanlegar takmarkanir. Í framhaldi af þessu er umræða 

um kynjabil í kosningahegðun kynjanna og þróun þess. Að lokum eru niðurstöður 

samanburðar kynntar og stutt umræða í kjölfarið. 	  

	  

	  

	  

	  

	  

	  

 



	   4	  

 

 

Formáli 

 

Þessi ritgerð er lokaverkefni til BA prófs við Stjórnmálafræðideild Háskóla Íslands og 

er metin til 12 eininga.  

Leiðbeinandi minn í verkefninu var Silja Bára Ómarsdóttir og kann ég henni bestu 

þakkir fyrir þolinmæði, góð ráð og ábendingar.  

 

Einnig vil ég þakka frænda mínum, Haraldi Þór Egilssyni fyrir gagnlegar ábendingar. 



	   7	  

Efnisyfirlit	  

ÚTDRÁTTUR 3  

FORMÁLI 4 

TÖFLU OG MYNDASKRÁ 6 

1. INNGANGUR 7 

2. AÐFERÐAFRÆÐI 8 

3. HUGTAKIÐ YTRI HÆGRI 13 

3.1 VINSTRI/HÆGRI ÁSINN                    13 
3.2  TILKOMA HINS NÝJA YTRI HÆGRIS 16 
3.3 EINKENNI 17 
3.4 KJÓSENDUR YTRI HÆGRI FLOKKA 19 

4. KONUR OG STJÓRNMÁL 20 

4.1 ÁHERSLUMÁL KVENNA 20 
4.2 KYNJABIL Í KOSNINGAHEGÐUN 22 
4.3 ÞÁTTTAKA KVENNA Í STJÓRNMÁLUM 25 
4.4 FORDÓMAR GAGNVART KONUM Í STJÓRNMÁLUM 28 

5. FLOKKAR OG EINSTAKLINGAR 30 

5.1 DANSKI ÞJÓÐARFLOKKURINN 30 
5.2 NORSKI FRAMFARAFLOKKURINN 33 
5.3 ONE NATION PARTY 35 

6. SAMANBURÐUR 36 

6.1	  DANSKI ÞJÓÐARFLOKKURINN 1998-2001 37 
6.2 FRAMFARAFLOKKURINN 2005-2009 39 
6.3 ONE NATION PARTY 1998-2001 41 
6.4 NIÐURSTÖÐUR 42 
6.5 AÐRIR SKÝRINGARÞÆTTIR 44	  

7. UMRÆÐA OG LOKAORÐ 50 

HEIMILDASKRÁ 52 

VIÐAUKI 59 

 
   

	   	  



	   8	  

	  

	    

	  

Töflu	  og	  myndaskrá	  

	  

Mynd	  1:	  Niðurstöður	  Golders.............................................................................	  10	  

Mynd	  2:	  Hinn	  pólitíski	  ás	  ..................................................................................	  14	  

Tafla 1: Fylgi Þjóðarflokksins í þingkosningum 1998- 2007	  ............................	  32 

Tafla 2: Fylgi Framfaraflokksins í þingkosningum 2001-2009.......................... 34 

Tafla 3: Fylgi One Nation Party í þingkosningum 1998 og 2001....................... 36 

Tafla 4: Samanburður á fylgi Þjóðarflokksins 

í kosningum 1998 og 2001................................................................................. 37 

Tafla 5: Samanburður á fylgi Framfaraflokksins 

í kosningunum 2005 og 2009.............................................................................. 39 

Tafla 6: Samanburður á fylgi One Nation Party 

 í kosningunum 1998 og 2001............................................................................. 41 

 



	   7	  

1. Inngangur 

Þegar kemur að þátttöku í stjórnmálum hafa konur þurft að kljást við takmarkanir af 

einu eða öðru tagi. Lengi vel var kosningaréttur einskorðaður við karlmenn og er 

sumstaðar enn. Þátttaka kvenna var víða bundin ákveðnum skilyrðum sem oft ultu á 

ytri aðstæðum, til dæmis aldri eða fjárhag. Í dag er lýðræði víðast hvar borgaralegur 

réttur, óháð kyni, en kosningaréttur kvenna er enn að slíta barnskónum. Það er þó ekki 

þar með sagt að konur þurfi ekki að kljást við hindranir enn þann dag í dag, þó þær 

séu af ólíku tagi en áður. Takmarkanir kvenna felast nú meira í staðalímynd þess 

kvenhlutverks sem þær eiga að falla í og felur í sér að forgangsraða ákveðnum 

verkefnum öðrum fremur. Þannig eru konur sem velja sér tímafrekan starfsframa, eins 

og til dæmis stjórnmál, oft litnar hornauga. Slíkur starfsframi tekur of mikinn tíma frá 

sviði heimilisins og fellur ekki að hinu dæmigerða kvenhlutverki. Ákveði konur þvert 

á þetta að taka þátt í stjórnmálum þá ættu þær, samkvæmt staðalímyndinni, að 

forgangsraða málum sem eru konum mikilvæg og velja sér flokka sem leggja áherslu 

á slík mál. 	  

Í kjölfar uppgangs ytri hægri flokka undanfarin ár verða skoðuð áhrif kvenna í forystu 

slíkra flokka á fylgi þeirra. Ytri hægri flokkar teljast í þessu samhengi þeir flokkar 

sem eru yst til hægri á hinum pólitíska ás í hverju landi fyrir sig en ekki er tekið 

sérstakt tillit til annars eins og pólitísks uppruna, sameiginlegra einkenna, sögu eða 

slíks. Þessir flokkar eru oft umdeildir og leggja áherslu á viðkvæm málefni, oft 

minnihlutahópa sem aðrir stjórnmálaflokkar hafa ekki tekið afstöðu til eða hundsað. 

Eins og rætt er síðar hefur verið sýnt fram á að kjósendur ytri hægri flokka hafa minni 

tilhneigingu til að kjósa þá vegna ákveðinna einstaklinga sem eru í framboði. 

Kjósendur slíkra flokka leggja fremur áherslu á stefnumál sem þeim þykja brýn við 

ríkjandi samfélagsaðstæður. 

Hér verður, í anda kenningar Anne Phillips um nærveru og hugmyndafræðistjórnmál, 

haldið fram að nærvera kvenna, í oddvitasætum flokka yst til hægri skili sér í auknum 

fylgissveiflum. Nærvera kvenna hafi meiri áhrif en samfélagslegir þættir, meðal 

annars vegna þess að konur gefi slíkum flokkum, sem alla jafna sæta gagnrýni, mýkri 

ímynd og þær í krafti kyns síns hreyfi þar með kjósendur til fylgis við sig.  

Tilgáta 1: Ef kona er í forsvari ytri hægri flokks þá eykst fylgi hans. Nærvera kvenna í 

forsvari lista hefur víðtækari áhrif á fylgi hægri flokka en sveiflur á breytunum 

atvinnuleysi og fjöldi innflytjenda á milli kosninga.  

Tilgáta 2: Þegar færri konur eru í forsvari annarra flokka sem bjóða fram í sömu 

kosningum hefur það jákvæð áhrif á fylgi ytri hægri flokks leiði kona listann. Breytist 

heildartala kvenoddvita milli kosninga skilar það sér í breytingum á fylgi ytri hægri 

flokks.  

Í næsta kafla er fjallað um aðferðafræði og kenningalegan ramma ritgerðarinnar, 

ásamt því að breytur og dæmin sem liggja til grundvallar eru kynnt. Þar á eftir verður 

gerð grein fyrir hugtakinu ytri hægri. Í fjórða kaflanum er fjallað um konur og 

þátttöku þeirra í stjórnmálum. Eftir það er stuttlega greint frá þeim flokkum og 

leiðtogum sem liggja til grundvallar við greiningu á fylgisbreytingu ytri hægri flokka. 

Í síðasta kaflanum eru niðurstöðurnar bornar saman við þær kenningar sem liggja til 

grundvallar og aðrir mögulegir skýringaþættir einnig ræddir.  

 

2. Aðferðafræði	  

Rannsókn Marc Swyngedouw leiddi í ljós að kjósendur hægri flokka hafa litla 

tilhneigingu að kjósa ákveðna frambjóðendur. Í rannsóknni leitar Swyngedouw 

skýringa á því hvað veldur því að belgískir kjósendur kjósa þarlenda ytri hægri 

flokka. Þetta gerir Swyngedouw með því að skoða fylgni nokkurra breyta við ákveðna 

stjórnmálaflokka. Þar kemur fram að kjósendur Vlaams Blok (ytri hægri flokksins) 

nefndu fæstir kjósenda allra flokka (0,88%) ákveðinn frambjóðanda sem ástæðu að 

baki vali sínu. Þannig virðist lítil tilhneiging meðal kjósenda ytri hægri flokka að velja 

slíka flokka vegna ákveðinna einstaklinga á listanum.1 Ástæða að baki því að 

kjósendur ráðstafa atkvæði sínu á þennan hátt er fyrst og fremst sú að vernda sitt og 

vegna ótta um eigin hag, auk þess sem mörgum líkar stefnan.2 Sé þetta raunin ætti 

fylgi flokka yst til hægri fyrst og fremst að sveiflast eftir ástandi í samfélaginu hverju 

sinni, menn kjósi ytri hægri flokka vegna versnandi ástands, aukins atvinnuleysis og 

hækkandi hlutfalls innflytjenda.3 Samkvæmt niðurstöðum Swyngedouw skiptir minna 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 Swyngedouw, 2001: 230 
2 Swyngedouw, 2001: 227 
3 Arzheimer, 2009: 262 



	   9	  

máli hverjir eru í forsvari ytri hægri flokka en annarra flokka. Út frá þessu má álykta 

að samfélagsbreytingar og fylgi ytri hægri flokka haldist því í hendur.  

Markmið þessarar rannsóknar er að kanna hvort breytingar á fylgi ytri hægri flokka 

aukist þegar kona er í forsvari. Þannig er fylgisaukning eða, ef svo ber undir, tap ytri 

hægri flokka borið saman við þá þætti sem samkvæmt rannsóknum eru taldir hafa 

hvað mest áhrif á fylgi slíkra flokka. Verður athugað hvort að sveiflur í fylgi hverju 

sinni megi rekja til breytinga á ákveðnum samfélagslegum þáttum milli kosninga. 

Einnig er athugað hvort skýringar á fylgisbreytingum sé að finna í öðrum þáttum, eins 

og áhrifum frambjóðanda eða framboði kvenna á öðrum listum. Er þetta kannað með 

því að skoða fylgisþróun á formannstíma kvenna, hver þessi þróun var fyrir og/eða 

eftir tilkomu þeirra í formannsstól. Samfara þessu er litið á hvaða breytingar eiga sér 

stað á þeim sviðum samfélagsins sem talin eru hafa einna mest áhrif á fylgi flokka yst 

til hægri, það er atvinnuleysi og fjöldi innflytjenda. Einnig er, í ljósi síðari tilgátunar, 

athugað hvort fjöldi kvenna í oddivitasætum annarra flokka hafi áhrif á fylgi ytri 

hægri flokka þegar kona leiðir flokkinn.  

Ákveðið var að velja þrjú lönd til samanburðar, þar sem konur hefðu leitt ytri hægri 

flokk í að minnsta kosti einum þingkosningum og athuga hvaða áhrif nærvera þeirra 

hefði á fylgi. Fylgið er svo borið saman við þær samfélagsbreytur sem samkvæmt 

rannsóknum hafa einna mest áhrif á fylgi ytri hægri flokka.  

Löndin eru Danmörk, Noregur og Ástralía. Urðu þessi lönd fyrir valinu þar sem þau 

eru öll vestræn, með tiltölulega hátt menntunarstig og sambærileg að mörgu leyti. Það 

var hentugt að í öllum löndunum fyrir utan eitt höfðu konur sem leitt sama ytri hægri 

flokkinn í tvennum kosningum í röð og því mögulegt að bera saman fylgi á milli 

kosninga. Kosningarnar áttu sér stað á misjöfnum tíma á 11 ára tímabili en ekki 

reyndist mögulegt að finna sama tímabil þar sem konur leiddu flokka yst til hægri. 

Dæmin eru því ekki fullkomlega samanburðarhæf, þar sem þau eru frá sitthvorum 

tíma og samhengi. Hins vegar fullnægja dæmin öll skilyrðiðinu að hafa á einum eða 

öðrum tímapunkti haft tiltölulega farsælan flokk yst til hægri, með konu í fararbroddi. 

Samfélagsbreyturnar tvær, atvinnuleysi og fjöldi innflytjenda voru valdar með 

hliðsjón af rannsókn Kai Arzheimer (2009) sem fjallar um þróun fylgis hægri flokka í 

Evrópu og miðar að því að bæta við skýringarþáttum og staðfesta niðurstöður fyrri 

rannsókna, sjá Jackman og Volpert (1996) og Golder (2003).4  Á mynd eitt má sjá 

helstu helstu niðurstöður rannsóknar Golder (2003). Þar má sjá að breytan IMMIG, 

(fjöldi innflytjenda) hefur sterkt jákvætt samband við fylgi hægri flokka, 0,87. 

Breytan UNEMP, (atvinnuleysi) hefur einnig jákvætt samband við fylgi ytri hægri 

flokka eða 0,52.  

Mynd 1: Niðurstöður Golders 

5 

Arzheimer skoðaði í rannsókninni þróun ytri hægri flokka yfir 12 ára tímabil eða frá 

1980-2002 og athugaði fylgni þátta eins og kyns, menntunar og samfélagsaðstæðna 

við fylgi ytri hægri flokka.6 Í rannsókninni eru staðfestir ýmsir þættir fyrri rannsókna, 

þættir eins og atvinnuleysi og fjöldi innflytjenda7 höfðu þar einna sterkast jákvætt 

samband við fylgi ytri hægri flokka8 og er það í samræmi við flestar þær fyrri 

rannsóknir sem Arzheimer tekur mið af, samanber Golder, í töflunni að ofan. Því er 

hér valið að leggja breyturnar til grundvallar og skoða hvernig þróun þeirra er í 

samræmi við fylgi ytri hægri flokka á tímum þegar konur eru í forystu þeirra, með það 

að leiðarljósi að sjá hvort hefur meira vægi á fylgi flokks. Samkvæmt rannsókninni 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
4 Sjá m.a.: Jackman og Volpert, 1996; Golder, 2003 
5 Golder, 2003: 457 
6 Arzheimer, 2009: 263 
7 Arzheimer mælir fylgni hælisleitenda við fylgi en staðfestir einnig niðurstöður Golder, að fjölgun 
innflytjenda hafi jákvætt samband við fylgi ytri hægri flokka. 
8 Arzheimer, 2009: 268-9. Fylgni atvinnuleysis og fylgis var 0,245 og hælisleytenda og fylgis 0,08 

As predicted, the coefficient for the interaction term between immigration
and logged median district magnitude is positive. Thus, the marginal effect of
immigration increases as district magnitudes become larger. To fully appre-
ciate how the permissiveness of the electoral system influences the effect of
immigration on extreme right parties, it is necessary to examine the full range
of the conditional coefficients for immigration. These are shown graphically
in Figure 6 along with one-tailed 95% confidence intervals.

Whereas the earlier results indicated that immigration always helped pop-
ulist parties, Figure 6 illustrates that this is not the case in plurality systems
(when LOGMAG = 0). The marginal effect of immigration is only signifi-
cant when the median district magnitude becomes greater than 3.3 (or
LOGMAG > 1.2). All but two of my observations from proportional repre-
sentation systems had a median district magnitude greater than this. This
indicates that large numbers of foreigners can be expected to help populist
parties in most proportional representation systems. Moreover, the positive
effect of immigration increases as the electoral system becomes more pro-
portional. Thus the results clearly indicate that the effect of immigration on
the success of populist parties depends on the permissiveness of the electoral
system.

How much faith can one have in these results? One potential problem
arises due to the impossibility of measuring illegal or clandestine immigra-
tion. Greek data is particularly problematic in this regard. I chose to use data
on the size of the foreign population found in Greek population censuses.

Golder / EXTREME RIGHT PARTIES IN WESTERN EUROPE 457

Table 3
The Dependent Variable Is the Voteshare Received by Populist Parties

Regressor Model 3

Constant –45.55 (105.14)
IMMIG 0.87 (1.33)
LOGMAG 1.69 (2.38)
IMMIG*LOGMAG 0.45 (0.46)
UNEMP 0.52* (0.30)
UPPER 1.40** (0.50)
Country dummies
Standard error 4.65
Log likelihood –156.93
N 150
Noncensored 49
Number of groups 19
Average observations per group 7.9

Note: Standard errors are in parentheses.
*p < .05. **p < .01 (one-tailed).

 at RH-net general on July 15, 2010cps.sagepub.comDownloaded from 

ætti fjölgun atvinnulausra og innflytjenda að hafa jákvætt samband við fylgi ytri hægri 

flokks. 

Tölfræðileg gögn sem liggja til grundvallar eru fengin í gegnum hagstofu hvers lands 

fyrir sig, auk þess sem stuðst var við gagnabanka OECD á netinu. Hjá hagstofum 

Danmerkur og Noregs var einfalt að nálgast gögnin í gegnum vefsíður á pdf-formi eða 

árbækur sem eru aðgengilegar á Landsbókasafni Íslands. Í tilfelli Ástralíu reyndist 

erfitt að finna þær breytur sem til þurfti heimasíðu hagstofunnar, nema gegn greiðslu. 

Margir ókeypis sam-evrópskir gagnagrunnar eru á netinu en ná ekki yfir Ástralíu. 

Breyturnar um atvinnuleysi og fjölda innflytjenda í Ástralíu eru fengnar gegnum 

gagnabanka OECD á netinu.  

Reynt var að nálgast upplýsingar varðandi meðlimafjölda flokkanna og 

kynjaskiptingu með því að hafa samband við þá í gegnum tölvupóst. Þó var ekki hægt 

að hafa samband við One Nation Party í Ástralíu þar sem starfsemi flokksins virðist 

að mestu lögst af og ekkert póstfang gefið upp á heimasíðu flokksins. Danski 

Þjóðarflokkurinn svaraði ekki þrátt fyrir ítrekaðar tilraunir en upplýsingar um 

meðlimafjölda fengust frá norska Framfaraflokknum. Erfitt reyndist að finna eldri 

tölfræðileg gögn, frá tímanum fyrir aldamót, sér í lagi í tilfelli Ástralíu en þó það nái 

einnig til Danmerkur í einstaka tilfellum. 

Ákveðið var að skilgreina breytuna fjölda innflytjenda á tvennan hátt. Í fyrsta lagi var 

athugað var hvert hlutfall innflytjenda var af heildaríbúafjölda það ár sem kosningar 

fóru fram og hvort það hlutfall hefði breyst frá síðustu kosningum. Í öðru lagi var 

athugað hvort fækkun eða fjölgun væri í hópi innflytjenda milli kosninga,9 svo hægt 

væri að sjá skýrari þróun á breytingum einungis í hópi innflytjenda, fólksfjölgun eða -

fækkun. Þannig er betur hægt að gera sér grein fyrir þróuninni, því að þrátt fyrir að 

heildartala innflytjenda vaxi á milli kosninga, sem eru á þriggja til fjögurra ára fresti 

getur samt orðið hlutfallsleg fækkun á tölu innflytjenda af íbúafjölda milli ára sem 

getur verið áhrifaþáttur í aðdraganda kosninga. Samkvæmt skilgreiningu eru 

innflytjendur þeir sem flytjast búferlum milli landa. Við komu til landsins eru menn 

skráðir sem innflytjendur og geta því verið ríkisborgarar sem eru að flytjast aftur til 

heimalandsins jafnt sem og fólk af erlendu bergi brotið. Í þessu tilfelli var því 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
9 Heildartala innflytjenda árið X – heildartala innflytjenda árið Y= mismunur/heildartala árið x= 
útkoma 

einungis stuðst við þá tölfræði sem til var um fólk með innflytjendabakgrunn, sem 

hvorki er fætt í landinu né tengt því í gegnum foreldra sína.10 Taka verður tillit til þess 

að hluti innflytjenda hefur öðlast ríkisborgarrétt en er ekki með í tölfræðinni heldur 

nær hún einungis yfir þá sem ekki hafa ríkisborgararétt. Ekki var tekið tillit til barna 

innflytjenda sem fædd eru í aðkomulandinu né barna ríkisborgara sem fædd eru 

erlendis í tölfræðinni. Atvinnulausir teljast þeir sem ekki hafa launaða vinnu en eru í 

atvinnuleit og geta hafið störf strax. Atvinnuleysi er mælt með því að sjá hversu stórt 

hlutfall af vinnufæru fólki innan hverrs lands er án atvinnu.11 Skilgreingin á 

atvinnuleysi getur verið mismunandi milli landa, hér er stuðst við þær tölur sem settar 

eru fram í hverju landi fyrir sig.  

Tilgáturnar tvær eru settar fram með hliðsjón af bókinni The Politics of Presence frá 

árinu 1995. Þar veltir höfundurinn Anne Phillips því fyrir sér hvort nærvera 

einstaklinga eða ákveðin stefnumál vegi þyngra í hugum kjósenda þegar í kjörklefann 

er komið. Stjórnmál sem byggja eingöngu á nærveru einstaklinga leggja iðulega 

höfuðáherslu á mismun milli ákveðinna hópa samfélagsins, slíkt sé einfaldlega ekki 

pláss fyrir í stjórnmálum sem byggja eigi á hugmyndafræði.12 Stefnumál eiga að 

mestu að ráða. Hins vegar heldur Phillips því fram að ekki sé hægt að skilja algerlega 

á milli stefnumála og þeirra sem fyrir þau standa, besti árangurinn fáist með skammti 

af báðu.13 Taka verður tillit til þess að frambjóðendur hafa nokkurt sjálfstæði þegar 

kemur ákvarðanatöku, frambjóðandi er eingöngu bundinn í þeim málum sem flokkur 

hans hefur tekið beina afstöðu til, annars verður dómgreind hans að ráða. Í slíkum 

tilfellum er mikilvægast að geta spáð fyrir um viðhorf frambjóðandans út frá því hvar 

hann og flokkur hans fellur á hinum pólitíska ási, slík staðsetning er kjósandanum 

mikilvæg. Sé það ekki mögulegt, þá hafa persónulegir þættir frambjóðandans eins og 

litarhaft, kynferði eða bakgrunnur meira vægi en ella. Umboð til aðgerða, út frá 

hugmyndafræði flokks, skiptir mestu máli.14 Þar með heldur Phillips því fram, standi 

valið á milli hæfni frambjóðenda eða líkindi í skoðunum þá þyki kjósendum 

einfaldlega öruggara að kjósa eftir merkimiða flokks en persónueinkennum ákveðinna 

einstaklinga. Enda leiði ofuráhersla á einstaklinginn athygli frá því mikilvægasta, sem 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
10 Statistisk Sentralbyrå, 2010(b) 
11 Statistisk Sentralbyrå, 2010(a) 
12 Phillips, 1995: 23 
13 Phillips, 1995: 25 
14 Phillips, 1995: 43 

er starf og aðgerðir hinna kjörnu fulltrúa. Skilaboðin séu mikilvægust ekki hver flytur 

þau.15 

 

3. Hugtakið ytri hægri 

Í þessum kafla er gerð grein fyrir hugtakinu ytri hægri. Byrjað er að útskýra vinstri 

hægri ásinn og flokkar og flokkafjölskyldur staðsettar á honum. Þar á eftir er farið 

stuttlega í gegnum tilkomu hinna nýju ytri hægri flokka og síðan eru einkenni ytri 

hægri flokka útlistuð. Að lokum eru nefndar til sögunnar nokkrar rannsóknir sem 

gerðar hafa verið á kjósendum ytri hægri flokka og niðurstöður þeirra.  

 
3.1 Vinstri/hægri ásinn 

Árið 1957 setti Anthony Downs fram kenningu í bók sinni Economic Theory of 

Democracy sem miðaði að því að útskýra val kjósenda á flokkum. Kenningin byggir á 

hagfræðikenningum þess eðlis að kjósandi láti skynsemina ráða för þegar hann greiði 

atkvæði og hugsi um að hámarka eigin hag.16 Samkvæmt Downs er markmið 

stjórnmálamanna að halda í embætti sín, virðingu og völd. Þeir, líkt og kjósendur 

hugsa fyrst og fremst um eigin hag.17 Stjórnmálaflokkar eru þannig úr garði gerðir að 

þeir reyna að hreyfa kjósendurna til aðgerða sem koma flokkunum sjálfum til valda.  

Í tveggja flokka kerfi heldur Downs því fram að báðir flokkarnir reyni að staðsetja sig 

svipað varðandi flest stefnumál, þannig séu fá ólík stefnumál sem kjósendur þurfa að 

gera upp á milli. Þau fáu mál sem eru ólík verða oftast afgerandi fyrir það hvernig 

kjósandi velur að ráðstafa atkvæði sínu.18 Í fjölflokkakerfi heldur Downs því fram að 

flokkarnir reyni að vera eins ótvíræðir og þeir geti í stefnumálum sínum þar sem þeir 

þurfa að höfða til færri kjósenda en í tveggja flokka kerfi. Flokkarnir eru að sama 

skapi viljugri til að slá af stefnumálum sínum til að komast til valda.19 Í kjölfar 

framsetningar kenningar Downs tók hinn pólitíski ás að festa sig í sessi, líkast til sem 

eitt mest notaða og útbreiddasta hugtak stjórnmálafræðinnar. Ásinn er einkum notaður 

til að staðsetja stefnur stjórnmálaflokka og tengja þá við ákveðna hugmyndafræði. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
15 Phillips, 1998: 477	  
16 Downs, 1957: 37 
17 Downs, 1957: 28 
18 Downs, 1957: 46 
19 Downs, 1957: 160 

Hefð er fyrir því að staðsetja stjórnmálaflokka á ásnum. Oft eftir því hvaða 

flokkafjölskyldu þeir tilheyra. Þættir eins og sameiginleg stefnumál, söguleg arfleið, 

skipulag eða hugmyndafræði eru oft notaðir til að skipta flokkum í mismunandi 

fjölskyldur. Þykir slík flokkun sýna fram á að nýir flokkar hafa fátt nýtt að bjóða, þar 

sem þeir falla gjarnan inn í þær fjölskyldur sem fyrir eru.20 Misjafnt er hvaða viðmið 

er notast við en algengast er að deila flokkum í fjölskyldur eftir líkri hugmyndafræði. 

Þetta hefur gert það að verkum að alþjóðleg samtök ákveðinna flokkafjölskyldna hafa 

verið mynduð, þannig er algengt að jafnaðarmenn starfi saman, kristnilegir 

demókratar hafi samstarf og svo framvegis. Slík eyrnamerking hefur aukið mikilvægi 

og möguleika flokkanna, ef eitthvað er.21  

Í þessu tilfelli verður stuðst við greiningu Klaus von Beyme á flokkafjölskyldum, sem 

nefnir til sögunnar níu flokkafjölskyldur, fjölskyldu frjálslyndra flokka, íhaldsflokka, 

sósialista- og demókrataflokka, kristilegra flokka, kommúnistaflokka, bændaflokka, 

flokka sem tengdir eru svæðum og þjóðarbrotum, ytri hægri- og umhverfisflokka. 

Þessir flokkar eru aðgreinanlegir eftir hugmyndafræði og uppruna. Þessi greining er 

valin þar sem að þau lönd sem eru til umfjöllunar falla öll undir skiptingu Beyme, 

sem miðar skiptinguna við lýðræðisríki Vestur-Evrópu en segir skiptinguna þó eiga 

við um Eyjaálfu.22 

Mynd 2: Hinn pólitíski ás 

23 

Á sitthvorum enda skalans eru allra rótækustu flokkarnir staðsettir, fasistaflokkar 

hægra megin og anarkistar og kommúnistar vinstra megin. Þeir flokkar eru að mestu 

horfnir og hafa ytri hægri flokkar og grænir flokkar yfirtekið ásinn þar sem þessir 

flokkar voru áður. Félagshyggjustefna fellur vinstra megin við miðju en er langt frá 

því að vera eins róttæk og kommúnisminn. Hinu megin við fasisma falla íhaldsstefna 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
20 Mair og Mudde, 1998: 211-12 
21 Mair og Mudde, 1998: 216 
22 Ware, 1996: 22 
23 Ásinn er gerður af höfundi, byggður á uppsetningu frá North Seattle Community College, 2010. 
http://facweb.northseattle.edu/erolguin/amgov/flash/libcon.html 

og frjálslynd stefna, báðar staðsettar hægra megin við miðjuna. Aðrir flokkar, eins og 

jafnaðarmenn, kristnilegir flokkar og bændaflokkar færa sig nær miðju, þó 

misjafnlega nálægt eftir samhengi hverju sinni. Þessi skipting auðveldar kjósendum 

fyrir, þeir geta staðsett sjálfa sig á skalanum og valið þann flokk sem stendur 

skoðunum þeirra næst.24 Það er einkennandi fyrir flest evrópsk og vestræn ríki að 

vinstri vængurinn á ásnum er fremur einsleitur, gjarna með tvo til þrjá flokka, þar af 

yfirleitt einn jafnaðarmannaflokk. Hægri vængurinn er flóknari, með fleiri flokkum 

sem hafa fjölbreyttari stefnumál.25 Þrátt fyrir framkomu nýrra flokka og aukið 

flokkaflakk virðist sem kjósendur haldi sig öðru hvoru megin á ásnum. Kjósendur 

sem hallast að flokkum til vinstri færa sig á milli flokka þeim megin á ásnum en fara 

sjaldan yfir miðjuna og kjósa hægri flokka. Sama á við um kjósendur hægri flokka, 

sem halda sig hægra megin við miðju. Þannig hefur jöfnuður haldist í dreifingu 

kjósenda sitthvorumegin á skalanum.26 

Flokkun af þessu tagi hefur kosti og galla. Hvaða flokkur fellur hvar á hinum pólitíska 

ás er bundið stað og samhengi hverju sinni og er ásinn því ekki algildur, heldur 

síbreytilegur. Erfitt getur reynst að bera saman stefnur flokka innan sömu fjölskyldu 

án þess að sjá þær í samhengi við kerfið sem þær eru sprottnar úr.27  

Ekkert er því til fyrirstöðu að flokkar geti færst á milli fjölskyldna, þannig hafa 

bændaflokkar í Skandinavíu hafa færst nær miðjunni síðustu ár. Jafnramt hafa 

fjölskyldur stækkað með tilkomu nýrra flokka.28 Alltaf verða til flokkar sem ekki falla 

í neina fjölskyldu, til dæmis Kvennalistinn.29 Út frá þessari tvíræðni hefur komið upp 

umræða þess efnis að ásinn sé orðinn úreltur, mikið af þeirri hugmyndafræði sem er 

bundin við hann sé ónýt. Hinir hefðbundnu gömlu stéttaklofningar eru horfnir, fólk 

kýs ekki lengur eftir stétt eða atvinnu, heldur hugsjónum. Þær stefnur sem ásinn miðar 

sig við hafi horfið, kommúnisiminn sé fallinn30 og laissez-faire stefna kapitalismans 

hafi mistekist, vegna þess að ríkisvaldið hafi ekki haft nægilega stjórn á 

einkageiranum með reglugerðum. Þetta hömluleysi markaðsstefnunnar hafi 

einfaldlega leitt til þess að hún riðaði til falls. Hvort það sé eftirlitsleysi eða 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
24 Ware, 1996: 18 
25 Gallagher, Laver, Mair, 2006: 222 
26 Gallagher, Laver, Mair, 2006: 292 
27 Mair og Mudde, 1998: 218 
28 Mair og Mudde, 1998: 225 
29 Ware, 1996: 22 
30 Ignazi, 2006: 4 

kapítalismanum um að kenna er ekki hægt að segja.31         

Vissulega er hægt að gagnrýna flokkunina að mörgu leyti en engu að síður er hefð 

fyrir henni innan stjórnmálafræðinnar32 og hentar hún ágætlega til staðsetningar 

stjórmálaflokka á hinum hefðbundna vinstri/hægri ás. Ásinn er gagnlegur og hugtakið 

vinstri/hægri er eitt hið auðskildasta og útbreiddasta í daglegri orðræðu stjórnmálanna. 

Ásinn er ekki úreltur að því leyti að enn má færa hugmyndafræði og stefnumál 

flokkanna inn á ásinn, til dæmis eftir því hversu íhaldsöm eða frjálslynd þau eru. Eftir 

því sem kemur fram í rannsókn Van der Burg (2000) bendir flest til að meirihluti 

kjósenda ráðstafi atkvæði sínu eftir staðsetningu flokks á ásnum. Það ásamt stærð 

flokksins sem ræður líkum hans á að komast til valda hefur einna mest áhrif.33 Sé 

auðvelt fyrir kjósendur að staðsetja flokk og meta fjarlægð milli vinstri og hægri á 

ásnum er líklegra að þeir velji flokk sem fellur betur að því munstri.34 Staðsetning 

flokks á vinstri/hægri ásnum er það sem kjósendur íhuga einna helst þegar kemur að 

því að velja flokk.35 Þó stéttaklofningar séu að mestu horfnir verða alltaf klofningar á 

milli hópa kjósenda varðandi ákveðin málefni, til dæmis aðskilnað ríkis og kirkju eða 

þátttöku í alþjóðasamvinnu, sem stjórnmálaflokkar þurfa að taka afstöðu til. Slíka 

afstöðu er auðvelt að færa inn á ásinn til hægðarauka.36  

Ásinn hefur óneitanlega breyst og þróast í gegnum tíðina, þrátt fyrir það hefur 

mikilvægi hans ekki endilega minnkað þar sem hann þjónar enn talsverðu hlutverki 

fyrir kjósendur eins og niðurstöður rannsóknar Van der Burg sýna.   

 

3.2 Tilkoma hins nýja ytri hægris 

Flokkar yst til hægri eru oft tengdir við fasisma, vegna þeirrar staðreyndar að 

einhverjir þeirra eiga uppruna sinn að rekja til fasistaflokka. Eftir 1980 eru slíkir 

flokkar sjaldgæfir og í dag finnast nær engir hreinræktaðir fasistaflokkar í Evrópu.37 Á 

árunum 1970-1980 fara tengslin við gömlu fasistaflokkana að rofna og nýjir hægri 

flokkar koma fram, margir tengdir svokallaðri nýfrjálshyggju (neo-liberalism). Á 

Norðurlöndunum voru stofnaðir framfaraflokkar í andstöðu við umfangsmiklar 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
31 Hutton, 2008 
32 Von Byme og Mair hafa báðir nýtt sér hinn pólitíska ás til að staðsetja stjórnmálaflokka.  
33 Van der Burg o.fl., 2000: 81 
34 Van der Burg o.fl., 2000: 88 
35 Van der Burg o.fl., 2000: 89-90 
36 Ignazi, 2006: 5-6 
37 Ware, 1996: 42 

skattahækkanir sem þá voru gerðar.38 Á þessum tíma og það sem eftir er tuttugustu 

aldarinnar eru skilyrði ytri hægri flokka mun vænlegri en áratugina á undan. 

Nútímavæðing og hnattvæðing samfélaga gerir það að verkum að flokkarnir þróast út 

í það sem kalla má síð-iðnvæðinga flokka (post industrial). Ólíkt fyrirrennurum sínum 

fylgja slíkir flokkar ekki hefðbundnum stéttalínum í stjórnmálum, sem ríkjandi voru 

áður fyrr. Ný vandamál sem þarfnast lausnar eru komin fram, vandamál hins nýja 

iðnaðarsamfélags. Kjósendur þurfa ekki lengur að berjast fyrir eigin kjörum og 

tryggja eigin hag, heldur geta leyft sér að hugsa lengra. Við þetta opnast ákveðið rými 

fyrir það sem kalla má gilda stjórnmál og opnar möguleika fyrir tilkomu nýrra flokka, 

einkum yst á ólíkum endum ássins, þar sem færri flokkar hafa náð fótfestu. Þetta sést 

einkum í aukningu á framkomu grænna og ytri hægri flokka á síðari árum.39 Árið 

2009 áttu ytri hægri flokkar frá 11 mismunandi löndum fulltrúa í Evrópuþinginu.40 

Við stofnun hafa nýir flokkar, þar með taldir ytri hægri flokkar, það fram yfir þá sem 

fyrir finnast á ásnum, að geta tekið mun róttækari afstöðu til málefna og gert stefnu 

sína þannig úr garði að þeir séu meira í takt við málefni sem eru mikilvæg á þeim 

tíma. Þeir þurfa ekki, oft skipulagsins vegna, líkt og aðrir flokkar að fara í gegnum 

þunglamalega flokksvél til að hefja breytingar. Þetta auðveldar ytri hægri flokkum 

samsvörun í sífellt minnkandi, hnattvæddum heimi, þar sem þjóðernishyggja spilar 

minna hlutverk og alþjóðlegar stofnanir hafa að mestu tekið völdin. Íbúar firrast og 

finnst þeir fjarlægjast samfélagið sem þeir búa í. Við slíkar aðstæður myndast kjörið 

tækifæri fyrir ytri hægri flokka að höfða til þessa tilfinninga með því að leggja áherslu 

á nauðsyn þess að þjóðin standi vörð um sjálfa sig, einkenni sín og láti ekki valta yfir 

sig utan frá, þegjandi og hljóðalaust.41  

 

 
3.3 Einkenni 

Einkenni og stefnumál flokka yst til hægri eru misjöfn eftir stund og stað og er 

fjölskylda ytri hægri flokka oft sundurleitari en aðrar flokkafjölskyldur.42 Helstu 

einkenni ytri hægri fjölskyldna verða listuð hér. Ytri hægri flokkar gagnrýna iðulega 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
38 Heidar, 2004: 48 
39 Ignazi, 2006: 201-2 
40 Times Newspapers, 2009 
41 Ignazi, 2006: 201-2 
42 Hainsworth, 1992: 3 

flokka vinstra megin á ásnum og eru á móti skattlagningu til reksturs 

velferðarkerfisins. Í Noregi og Danmörku voru stofnaðir framfararflokkar í 

mótmælaskyni við skattahækkanir á sínum tíma.43 Ytri hægri flokkar hafna jöfnuði og 

eru gjarnir á að hygla ákveðnum hópum öðrum fremur og setja sig á móti 

jafnaðarstefnu. Þannig vilja flokkar yst til hægri útiloka ákveðna minnihlutahópa frá 

þátttöku, skólagöngu og aðgangi að heilbrigðisstofnunum, svo dæmi séu nefnd.44 

Uppbygging og innra skipulag flokkanna er lítið, miðstýrt og valdakjarninn er smár 

með persónumiðaðri stjórnun. Formaður/leiðtogi fer með völdin og tekur flestar 

ákvarðanir, í stað landsfundar eða flokksmanna eins og títt er meðal annarra flokka.45 

Eitt aðaleinkenni flokka yst til hægri hefur á síðari tímum verið viljinn til að hafa 

aukna stjórn á innflytjendum og flæði þeirra. Meðal margra flokka í Vestur-Evrópu 

eru innflytjendamál hátt skrifuð og sums staðar eina málefni ytri hægri flokka. 

Málefnið er gert þannig úr garði að það nýtir sér orðræðu sem elur á ótta íbúanna. 

Innflytjendum er kennt um vaxandi atvinnuleysi, glæpi og ýmis utanaðkomandi áhrif 

sem þykja miður. Þegar niðursveifla er í samfélaginu hentar slík áfellis orðræða ytri 

hægri flokkum vel.46 Í takt við þetta eru flokkarnir oft þjóðernissinnaðir, vilja vernda 

það sem er þeirra,  tungumál og menningararf fyrir áhrifum utan frá. Innflytjendur eru 

taldir boðberar hnignandi þjóðmenningar.47  

Ytri hægri flokkar eru oft andvígir alþjóðlegri samvinnu, einkum setja evrópskir ytri 

hægri flokkar sig upp á móti frekari þáttöku í Evrópusambandinu, sér í lagi vegna 

þess að það opnar landamæri þeirra talsvert og ógnar þjóðareinkennum, sem þeir vilja 

vernda fyrir auknum straumi innflytjenda.48 Þetta á við um ytri hægri flokkana, bæði í 

Noregi og Danmörku, þó danski Þjóðarflokkurinn taki afdráttarlausari afstöðu til 

málsins.49 Algengt er að flokkarnir séu talsmenn frjálsari markaðar með minni 

ríkisafskiptum, þar sem afl markaðarins fái að ráða.50 Eru flokkarnir oft tengdir 

nýfrjálshyggju (neo-liberalism) sem leggur áherslu á afnám hafta, frjálst flæði vara og 

þjónustu, minnkun ríkisútgjalda, ríkisumsvifa og einkavæðingu í eins miklum mæli 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
43 Andersen, 1992: 193	  
44 Veugelers, 1999: 80 
45 Ignazi, 2006: 29 
46 Hainsworth, 1992: 7-8 
47 Ignazi, 2006: 29 
48 Hix og Lord, 1997: 42 
49 Dansk Folkeparti, október 2002 (prinsipprogram) og Fremskrittspartiet (prinsipprogram 2009-13) 
50 Andersen, 1992: 197 

og mögulegt er.51 Yfirleitt einkennir eitthvað af ofangreindu ytri hægri flokka. Suma 

ytri hægri flokka er aðeins hægt að tengja við einn þátt, meðan aðra er hægt að tengja 

við fleiri eða alla. 

 

3.4 Kjósendur ytri hægri flokka 

Nokkrar rannsóknir52 hafa verið gerðar á því hverjir kjósendur ytri hægri flokka eru og 

ber þeim ekki saman. Þetta gerir nokkuð erfitt að benda á ákveðinn hóp fylgismanna 

ytri hægri flokka. Arzheimer heldur því fram að þorri kjósenda ytri hægri flokka komi 

úr verkalýðsstétt og láglaunastörfum, séu fremur karlmenn en konur og hafi minni 

menntun en aðrir. Þessi hópur hefur áhyggjur af eigin hag, einkum atvinnu sinni 

vegna vaxandi fjölda innflytjenda sem stefnir í sömu störf. Háskólamenntað fólk 

hefur minni áhyggjur af slíku, vegna þeirrar sérfræðiþekkingar sem það býr yfir og er 

þannig ólíklegra til að kjósa ytri hægri flokka.53 Van der Burg heldur því fram að 

vissulega séu ákveðnir hópar líklegri til að kjósa hægri flokka, þó sé munurinn það 

lítill að hann sé varla marktækur og tekur hann fram að menntun hafi lítil áhrif á 

afstöðu kjósenda.54 

Flestum ber saman um að efasemdir og fordómar í garð innflytjenda og flóttamanna 

séu eitt helsta sameiginlega einkenni kjósenda ytri hægri flokka.55 Því er oft haldið 

fram að kjósendur flokka yst til hægri kjósi þá í mótmælaskyni. Einkum vegna 

óánægju með ríkjandi flokkakerfi og velji þann flokk sem er litinn hornauga af 

stjórnvöldum til að láta í ljós óánægju sína með ríkjandi ástand.56 Rannsókn Van der 

Burg (2000) sýndi fram á að í sjö ríkjum Evrópu þar sem ytri hægri flokkar buðu 

fram, þá var ekkert sem benti til þess að kjósendur þeirra væru útilokaðir né að 

mótmæla, í ríkari mæli en kjósendur annarra flokka.57 Kjósendur kjósa flestir flokk 

vegna ímyndar og stefnu en ekki til að koma öðrum flokkum frá.58 Fleiri rannsóknir 

sýna fram á að kjósendur ytri hægri flokka taka afstöðu til málefna og stefna í sama 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
51 Global exchange, 28.október 2007 
52 Arzheimer, 2009; Van der Burg ofl., 2000; Swyngedeow; 2001 
53 Arzheimer, 2009: 259, 267 
54 Van der Burg o.fl., 2000: 95 
55 Swyngeduow, 2001: 236 og Van der Burg o.fl. 2000: 91 
56 Van der Burg o.fl., 2000: 82 
57 Van der Burg o.fl., 2000: 94 
58 Arzheimer, 2009: 267, 274 

mæli og kjósendur annarra flokka, óháð staðsetningu þeirra á ásnum.59 Því er ekki 

hægt að stimpla ytri hægri flokka sem óánægjuflokka öðrum fremur. Í rannsókn Van 

der Burg og fleiri (2000) var sýnt fram á að eftir því sem ytri hægri flokkar stækkuðu, 

töldu fleiri kjósendur slíka flokka ákjósanlegri, sem þýðir að eftir því sem ytri hægri 

flokkar auka möguleika sína til valda, því fleiri eru líklegi til að kjósa þá, líkt og með 

aðra flokka.60 Hins vegar kemur fram í sömu rannsókn að hugmyndafræði flokksins 

vegur ekki eins þungt og hjá kjósendum annarra flokka, sem gæti mögulega þýtt að 

kjósendur slíkra flokka setji sig sjaldnar inn í málefni og taki jafnvel bara afstöðu til 

stakra málefna sem oftar en ekki snúa að innflytjendum.61 

Sé miðað við niðurstöður þessara rannsókna er ljóst að ekki er hægt að flokka 

kjósendur ytri hægri flokka eftir persónueinkennum. Því er ekki til nein staðalmynd af 

kjósendum yst til hægri öðrum kjósendum fremur. 

 

4. Konur og stjórnmál	  
Í þessum kafla er fjallað um konur og stjórnmál. Byrjað er á helstu áherslumálum 

kvenna og rætt hvort þau skilji sig frá áherslumálum karla, út frá því er umræðan 

leidd út í hið svokallaða kynjabil í kosningahegðun og þróun þess. Síðan verður gerð 

grein fyrir þátttöku kvenna í stjórnmálum og að lokum er rætt um þá fordóma sem 

konur verða fyrir vegna þátttöku sinnar í stjórnmálum. 	  

	  

4.1 Áherslumál kvenna 
Oft er nefnt að áhersla kvenna í stjórnmálum sé á tiltekin gildi, öðru fremur. Þetta eigi 

einkum og sér í lagi við þau gildi er varða þeirra nánasta, eins og fjölskyldu og 

nærumhverfi,62 sem kalla mætti hið persónulega verksvið kvenna. Önnur bylgja 

femínista vildi vekja athygli á að mál af þessu tagi, er vörðuðu nærumhverfi kvenna 

og fjölskyldunnar, ættu líka heima á fundarskrá stjórnmálanna. Þessu vakti hún 

athygli á með kjörorðunum ,,The personal is political”. Önnur bylgja femínismans 

barðist einnig fyrir jafnri þátttöku kvenna í stjórnmálum og á öðrum sviðum 

samfélagsins þar sem karllæg sjónarmið væru ráðandi og konur kúgaðar eða bældar 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
59 Van der Burg o.fl., 2005: 543 
60 Van der Burg ofl., 2000: 90 
61 Van der Burg ofl., 2000: 94 
62 Dietz, 1998: 48-9 

niður.63 

 

Sá líffræðilegi munur sem er á kynjunum, auk möguleika kvenna til að bera börn og 

það ábyrgðarhlutverk sem þær hafa sem mæður64 er sagt gera það að verkum að 

hagsmunamál kynjanna verði ólík. Þannig beina konur sjónum sínum oftar að 

málefnum sem standa þeim nær og snerta konur óneitanlega á annan hátt en karla, oft 

málefni tengd velferðarkefinu, til dæmis varðandi barneignir og fóstureyðingar.65 

Þetta geri það að verkum að afstaða þeirra til efnahags- og stjórnmála verði 

takmarkaðri og þær beini sjónum sínum frekar að fáum, einsleitum málefnum sem 

snúi að heimilinu (private sphere). Karlmenn, hins vegar, hafi enga skuldbindingu 

sem kemst nærri því að vera jafn nauðsynleg og eðlileg líkt og samband móður og 

barns, því taki þeir að sér í auknum mæli að skipuleggja almenningsrýmið og 

samfélagið.66 Þetta geri það að verkum konur hallist meira að flokkum sem styðja við 

ríkisrekstur og velferðarkerfið. Konur í stjórnmálum leggi áherslu á málefni 

umhyggju, menntunar og jafnréttis, að viðhalda fjölskyldunni sem grunnstoð, á 

uppbyggingu samfélaga þar sem efnahagskerfið er sanngjarnt öllum, að stjórnvöld 

leggi áherslu á að skapa fjölskyldum gott umhverfi fremur en fyrirtækjum. Karlar 

hallist hins vegar að málefnum samfélagsins, eins og iðnaði, varnar og öryggismálum 

og efnahagsmálum.67 Gilligan (1982) skýrir þennan mun kynjanna með tilvísun í 

félagssálfræði og siðfærði og heldur því fram þegar að komi að deilumálum líti konur 

fremur á ábyrgðarhlutverk deilenda og leggi áherslu á sambönd milli hópa, karlar hafi 

tilhneigingu til að leggja áherslu á einstaklinginn, sjálfstæði og réttindi hans.68 Áhersla 

á einstaklinginn sver sig mjög í ætt hægri flokka, eins og sést til dæmis í stefnuskrá 

norska Framfaraflokksins.69 Önnur hugsanleg ástæða að baki þess að konur kjósa oftar 

flokka vinstra megin á ásnum er sú að vinstri flokkar hafa víðast hvar tekið upp 

markvissar aðgerðir til að auka hlut kvenna í röðum frambjóðanda, til dæmis með 

fléttulistum. Þetta hafa listar hægra megin ekki tileinkað sér í eins ríkum mæli70 en 

flestir virðast þó vera að átta sig á mikilvægi þess að auka jafnræði kynjanna á listum 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
63 Henig og Henig, 2001: 24-5 
64 Randall, 1987: 31 
65 Randall, 1987: 7 
66 Randall, 1987: 31 
67 Phillips, 1995: 75-6 
68 Gilligan (1982) í Gidegil o.fl., 2005: 1175 
69 Fremskrittspartiet, prinsipprogram 2009-13: 4 
70 Givens, 2004: 35 

sínum. 

 

Það ber einnig að líta til þess að mun fleiri þættir en kyn sem geta haft áhrif á 

áherslumál og kosningahegðun, eins og uppeldi, starf, búseta (þannig sýnir rannsókn á 

kanadískum kjósendum að búseta er sterkari áhrifaþáttur en kyn hjá fólki sem kaus 

flokkinn yst til hægri).71 Mögulegt er að uppeldisaðstæður, að alast upp hjá einstæðu 

foreldri móti skoðanir viðkomandi til velferðarkerfisins í mun ríkari mæli en nokkurn 

tíma kyn. Það að gera ráð fyrir að konur séu ein kosningablokk sem velji, vilji, geti og 

ætli að eignast börn og leggi þess vegna allar áherslu á sömu mál og kjósi líkt72 er 

fjarstæða og gerir ráð fyrir eðlishyggju, að upplifun kvenna sé sú sama einungis í ljósi 

þess að þær séu konur og algerlega óháð öðrum þáttum eins og reynslu, kynþætti eða 

öðru.73 Slíkt er álíka fjarstæðukennt og það að allir sköllóttir karlmenn hafi sömu 

hagsmunamál. Konur eru margar og hagsmunamál þeirra misjöfn, þær kjósa því 

flokka hvar sem þeir kunna að liggja á hinum pólitíska ás.  

Staðreyndin er sú að vissulega eru karlar og konur líffræðilega ólík, sem gerir það að 

verkum að ábyrgðarhlutverk þeirra verða mögulega ólík. Hins vegar er allt eins líklegt 

að aðrir þættir, eins og uppeldi, reynsla og umhverfi komi til með að hafa áhrif á 

viðhorf kynjanna til stjórnmála. Nefnir Mackinnon í því sambandi, að þátttaka í 

stjórnmálum sé mun áhrifameiri í mótun skoðana en nokkurn tíma kyn. Samkvæmt 

þessu ætti verða marktækari munur á stjórnmálaskoðunum sé mið tekið af 

stjórnmálaferli einstaklingsins en kyni hans.74  

 

 

4.2 Kynjabil í kosningahegðun 
Eftir að konur öðluðust kosningarétt í auknum mæli voru þær lengi vel íhaldssamari 

en karlmenn og kusu flokka sem aðhylltust íhaldsstefnu, gjarna hægra megin á hinum 

pólitíska ás. Uppúr 1980-90 fer hins vegar að skilja milli kosningahegðunar kynjanna 

og myndast svokallað kynjabil (gender gap). Upp frá því hafa konur, fremur en karlar, 

í auknum mæli kosið flokka vinstra megin á ásnum.75  
Í rannsókn Gidengil (2007) kemur fram að líkleg skýring þess konur hafi fært sig til 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
71 Gidengil o.fl., 2005: 1182-3 
72 Gidengil, 2007: 820 
73 Harris, 1990: 585 
74 Phillips, 1995: 75 
75 Inglehart og Norris, 2000: 441-2 

vinstri er að þær hafi ríkari þörf fyrir þjónustu velferðarríkisins og vilji þar með ekki 

draga úr ríkisumsvifum eins og margir ytri hægri flokkar vilja.76 Þessi þróun kvenna 

til vinstri hefur meðal annars verið rakin til nútímavæðingar, fjölgunar kvenna á 

vinnumarkaði og uppbroti á hefðbundnum fjölskyldumynstrum. Nú séu fleiri 

einstæðar mæður og þeim sé mikilvægt að tryggja afkomendum sínum velferð og 

efnahagslegt öryggi.77 Meirihluti bótaþega velferðarkerfisins eru konur.78 Því er 

sennilegt að þeir sem stóla á velferðarkerfið sér til tekna kjósi ekki flokka sem vilja 

takmarka ríkisafskipti, til að mynda rekstur velferðarkerfis, líkt og margir hægri 

flokkar vilja.  

 

Nú bendir margt til þess að of mikið hafi verið gert úr þessum skilum (gender gap) 

milli kynjanna og virðast vera að koma fram vísbendingar að konur séu á nýjan leik 

að opna augun fyrir og hægri flokkum. Má sjá dæmi þessa í Bandaríkjunum. Síðustu 

30 ár hafa bæði kvenkyns kjósendur (ásamt minnihlutahópum) og frambjóðendur 

hallast að hinum ,,vinstri sinnaða” Demókrataflokki. Hægra megin við hann fellur 

Rebúblikanaflokkurinn, sem er umtalaður sem flokkur hvítra karla en 

Demókrataflokkurinn fremur sem flokkur kvenna og minnihlutahópa.79 Þó verður að 

taka tillit til, eins og kemur fram í kenningum Downs, að í tveggja flokka kerfi er 

munur milli stefnumála flokkanna oft lítill.80  

Meirihluti þingkvenna í Bandaríkjunum hefur undanfarin ár verið í flokki Demókrata, 

voru þær 56 af 73 konum í neðri deild þingsins síðasta kjörtímabil. Undanfarin tvö ár 

má merkja breytingar þar á og eru konur í auknum mæli farnar að sækja fram í 

Rebúblikanaflokknum. 60 af þeim 106 sem buðu sig fram í síðasta prófkjöri undir 

merkjum Rebúblikanaflokksins voru konur. Þessir frambjóðendur leggja nafn sitt 

meðal annars við andstöðu við fóstureyðingar og stuðning við dauðarefsingar ásamt 

öðrum málum.81 Réttur kvenna til fóstureyðinga hefur í gegnum tíðina verið eitt helsta 

baráttumál margra kvennahreyfinga.82 Það er fátt sem aðgreinir þennan væng 

Rebúblikanaflokksins og fellir konurnar í flokk hinna ,,hefðbundnu” stuðningsmanna 

hægri flokka, þessir frambjóðendur eiga börn og ættu því að treysta á velferðarkerfið í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
76 Gidengil 2007: 815-16 
77 Gidengil, 2007: 819 
78 Ríkisútvarpið, 18. júlí 2010 og Social Security Online, júlí 2009  
79 Milligan, 2010 
80 Downs, 1957: 46 
81 Halloran, 2010 
82 Randall, 1987: 263 



	   24	  

jöfnum mæli, auk þess sem þær eru oftar en ekki vel menntaðar.83 Konur í þessari 

stöðu ættu alla jafna ekki hallast að flokkum yst til hægri einkum vegna hás 

menntunarstigs, samkvæmt Arzheimer84 en einnig vegna þess trausts sem konur 

leggja á velferðarkerfið og þess markaðsfrelsis sem ytri hægri flokkar styðja. Þetta 

ýtir undir það sem Van der Burg heldur fram að ekki sé hægt að fella kjósendur ytri 

hægri flokka í ákveðinn ramma, munur milli hópa kjósenda flokka yst til hægri sé 

varla marktækur.85 Auk þessa er fleira sem styður það að ný gildi hafi komið fram í 

auknum mæli sem benda til þess að kynjabilið í kosningahegðun, milli kvenna vinstra 

megin og karla hægra megin fari minnkandi. Þannig sé kynjabilið að minnka og 

kosningahegðun kynjanna að verða einsleitari, þó sé spurning hver sé að færa sig 

hvert á ásnum, hvort konur séu að færa sig aftur til hægri eða karlar séu fremur að 

færa sig til vinstri. Aukning er á hlutfalli kvenna í meðlimatölum hægri flokka, til 

dæmis hjá norska Framfaraflokknum þar sem kvenkyns meðlimum hefur fjölgað um 

rúm 5% síðustu ár.86  

Rannsóknir hafa sýnt það að munur á viðhorfi kynjanna til innflytjenda er ekki 

marktækur.87 Konur eru allt eins líklegar og karlmenn til að vera sammála 

staðhæfingum þess efnis að stjórnvöld eigi að hugsa um sína eigin þegna öðrum 

fremur. Stefna ytri hægri flokkanna í málefnum innflytjenda ætti því jafnt að geta fært 

konur sem karla til fylgis við ytri hægri flokka sé miðað við slík viðhorf.88 Erfitt er að 

gera sér nákvæmlega grein fyrir hversu stór hluti kjósenda ytri hægri flokka eru 

konur. Í rannsókn Givens koma fram tölur frá Þýskalandi, Frakklandi og Austurríki 

yfir 11 ára tímabil, frá 1988-99. Þar kemur í ljós að að meðaltali eru rúm 40% 

kjósenda hægri flokka konur. Þess ber einnig að geta að hjá þeim þremur flokkum 

sem Givens skoðaði var engin kona í oddvitasæti á þessu 11 ára tímabili.89 Þessar 

rannsóknir gefa þeim niðurstöðum sem koma fram í skýrslu norrænu 

ráðherranefndarinnar árið 2005 að nú sé nær enginn munur milli kosningahegðunar 

kynjanna byr undir báða vængi.90 

86 Tölvupóstur frá fulltrúa Framfaraflokksins, sjá viðauka 
87 Givens, 2004: 50 
88 Gidengil, 2007: 817 
89 Givens, 2004: 32 
90 Norræna ráðherranefndin, 2005: 62 



	   25	  

4.3 Þátttaka kvenna í stjórnmálum 

Lengi vel var því haldið fram að þátttaka kvenna í stjórnmálum væri óþörf, konur 

hefðu engra sérstakra hagsmuna að gæta. Karlmaðurinn væri höfuð fjölskyldunnar og 

hagsmunir hans væru þar með hagsmunir fjölskyldunnar allrar.91 Þetta breyttist 

talsvert með fyrstu bylgju femínismans seint á 19. og snemma á 20. öld, sem miðaði 

að því að konur fengju jöfn réttindi og karlar, þar á meðal kosningarétt og jafnan 

eignarrétt.92 Fram eftir 20. öldinni öðluðust konur í ríkum mæli kosningarétt og víðast 

hvar var komin á jafn kosningaréttur um 1945, þó með undantekningum.93  

Konur nýta sér almennt kosningarétt sinn í jöfnum mæli og karlar. Samkvæmt 

samanburðarrannsókn Pintor, Sullivan og Gratschew eru að meðaltali 1,8% fleiri 

konur en karlar sem ekki nýta sér kosningarétt sinn. Taka verður tillit til þess að 

nokkur þeirra landa sem voru skoðuð eru fyrrverandi kommúnistaríki Austur-Evrópu 

ásamt Asíulöndum94 þar sem lýðræðishefð er ekki eins sterk og í mörgum vestrænum 

ríkjum. Sé eingöngu litið til Vesturlanda má gera ráð fyrir minni mun, vegna þess að 

hér hafa konur lengur tekið þátt, menntunarstig og atvinnuþátttaka er meiri. Þannig er 

munur á kosningaþátttöku kynjanna á Norðurlöndunum nær enginn og í einhverjum 

löndum, til dæmis Noregi og Finnlandi hefur þátttaka kvenna farið fram úr þátttöku 

karla.95 

Konur taka almennt minni þátt í hefðbundnum flokkastjórnmálum en karlar, 

algengara er að karlmenn fremur en konur séu í forsvari stjórnmálaflokka. Aðeins um 

11% flokksleiðtoga á heimsvísu eru konur.96 Þá nær hlutfall kvenna af skráðum 

flokksmeðlimum sjaldan helmingi meðlima. Skrái konur sig í flokk yfirhöfuð er það 

oftar í flokka demókrata, jafnaðarmanna eða grænna en þar er hlutfall kvenna af 

flokksfélögum hærra en samsvarandi hlufall kvenna í flokkum lengra til hægri.97 Það 

virðist margt benda til að þetta sé að breytast eins og sjá má á hærra hlutfalli 

kvenmeðlima í norska Framfaraflokknum undanfarin ár, eins og rætt var í kaflanum á 

undan. Það er þó ekki þar með sagt að konur sitji hjá, þær eru viljugri til að vinna að 

óhefðbundnari stjórnmálum og málefnabaráttu hverskonar er varða nærumhverfi og 

samfélagið í heild. Slík samtök gefa sig yfirleitt út fyrir að vera ópólitísk og starfa 

gjarnan að sértækum, afmörkuðum málefnum, til dæmis launamun eða rétti til 

fóstureyðinga. Í slíkum tilfellum vinna samtökin markvisst að því að koma ákveðnum 

málefnum upp á yfirborðið og fyrir sjónir almennings. Samtök af þessu tagi hafa verið 

nefnd sem hugsanlegar skýringar á því að konur sækist ekki í frekari mæli eftir 

embættum eða forystu innan flokkanna sjálfra, þær fái hæfileikum sínum einfaldlega 

beint í betri og eðlilegri farveg innan slíkra samtaka, í stað þess að reyna að trana sér 

fram á svið karlægra flokkastjórnmála.98 Þetta form laðar margar konur til sín vegna 

þess að þær þurfa eingöngu að beina athygli að ákveðnum afmörkuðum málefnum 

sem vekja áhuga. Þannig geta þær valið að taka þátt í samtökum sem standa fyrir 

málefni sem standa þeim nærri, í stað þess í hefðbundnum flokkastjórnmálum þar sem 

þarf að taka afstöðu til margra málefna sem oft vekja lítinn áhuga eða viðkomandi 

hefur enga sérstaka skoðun á. Slíkt tekur tíma frá mikilvægari málefnum.  

Skýringa á minni þátttöku kvenna hefur einkum verið leitað í eðlisskýringum og 

utanaðkomandi þáttum. Eru kenningar gjarnan á þá leið að konum þyki stjórnmál ekki 

vera viðeigandi starf fyrir konur. Barneignir og heimilisstörf hamli konum ekki í 

hefðbundnari þátttöku eins og kosningaþátttöku en hins vegar hafi þær ekki eins 

mikla stjórn yfir tíma sínum, vegna umsjárhlutverks síns, til að geta sinnt 

umfangsmeiri stjórnmálum, sem oft þarf að sinna óháð því sem á sér stað á heimilinu 

(private sphere). Þetta geri það að verkum að þær konur sem svo velja að taka þátt í 

stjórnmálum séu annað hvort orðnar of gamlar til að ná einhverjum frama eða hafi 

valið það að sinna stjórnmálum alfarið og því ekki valið sér hefðbundið heimilislíf og 

barnauppeldi.99 Þessa kenningu má telja nokkuð úrelta þar sem talsverð þróun hefur 

orðið frá framsetningu hennar seint á áttunda áratugnum,100 síðustu ár hefur orðið 

aukning á leikskólaplássum sem eykur möguleika kvenna til umfangsmeiri 

þátttöku.101 Það breytir því þó ekki að viðhorf sem þessi eru enn við lýði. Einnig hefur 

verið vilji til að leita útskýringa í lægra menntunarstigi kvenna en samkvæmt tölum 

frá OECD eru skráningar kvenna í háskóla ívið fleiri í flestum löndum hins vestræna 

heims, þar með talið Noregi, Danmörku og Ástralíu 102sem eru þau dæmi sem hér eru  

skoðuð. 

Rökin hafa verið á þá leið konur hafi mun minna tengslanet en karlmenn, sem þeir 

hafi komið sér upp, einkum í tengslum við atvinnu sína og tengsla innan 

verkalýðssambanda. Þetta eigi einkum og sér í lagi við þá sem starfa í einkageiranum, 

innan viðskipta eða laga. Slíku tengslaneti, sem sé nauðsynlegt í flokksstarfi, hafi 

konur einfaldlega ekki yfir að ráða, vegna þess að þær velji að starfa á öðrum 

sviðum.103 Hins vegar tekur Randall það fram að hlutur kvenna í þessum svokölluðu 

,,karlagreinum” fari vaxandi104 en hlutur kvenna í atvinnustjórnmálum virðist ekki 

hafa farið vaxandi í sama mæli og úti í atvinnulífinu.  

Um og uppúr 1980 varð vakning innan margra flokka til að auka hlut kvenna, að 

miklu leyti vegna annarrar bylgju femínismans. Hún miðaði að því að auka hlut 

kvenna í samfélaginu, meðal annars innan stofnanna samfélagsins, í stjórnmálum og á 

öðrum sviðum.105 Víða voru settar á laggirnar sérstakar kvennahreyfingar innan flokka 

til að auka þátttöku. Þessar hreyfingar sættu gagnrýni femínista sem héldu fram að 

slíkar hreyfingar miðuðu fremur að því að halda konum fyrir utan hið hefðbundna 

flokksstarf. Í kjölfar þessa færðu konur sig í auknum mæli inn í hin hefðbundnu 

flokkastjórnmál. Upp frá þessu má víða sjá vöxt í meðlimatölum kvenna innan flokka, 

til dæmis varð á 15 ára tímabili nær 80% aukning kvenmeðlima í hinum sænska 

Sósíaldemókrataflokki og svipuð þróun átti sér stað í Noregi.106 Staðreyndin er þó sú 

að konur eru enn minnihluti þingmanna á flestum þjóðþingum. Árið 2010 voru 19% 

þingmanna á heimsmælikvarða konur.107 Svipaða sögu er að segja af ríkisstjórnum, 

tæplega þriðjungur ráðherra í Vestur-Evrópu fyrir síðustu aldarmót voru konur, þrátt 

fyrir að þessi tala hafi farið vaxandi síðustu ár.108 Á heimsmælikvarða eru einungis 7% 

allra ráðherra konur.109 

Til að styðja við og auka þessa þróun ber að nefna að flokkar hafa tekið upp aðferðir 

sem miða að því að auka hlut kvenna í stjórnmálum, sér í lagi á þetta við um vinstri 

flokka. Róttækari hægri flokkar, til dæmis Framfaraflokkurinn í Noregi hafa verið 

mótfallnir slíkri jákvæðri mismunun og segja að velja eigi frambjóðendur eingöngu 

þekkingar sinnar á sviðum tengdum stjórnmálum en ekki vegna kyns. Þetta hefur leitt 

til þess að oft sitja færri konur á þingi fyrir hægri flokka en vinstri.110 Í 

þingkosningunum í Danmörku 2007 var aðeins einn flokkur, Enhedslisten, með jafnt 

hlutfall karla og kvenna í röðum sinna þingmanna, Sósialíski þjóðarflokkurinn var 

næstur, þar sem tæp 48% þingmanna voru konur. Þessir tveir listar eru til vinstri við 

miðjuna í danskri pólitík, Enhedslistinn myndi líklegast teljast sem róttækur vinstri 

flokkur en hinn jafnaðarmannaflokkur. Venstre, flokkurinn sem fellur hægra megin 

við miðjuna í dönskum stjórnmálum og er aðili að ríkisstjórn var með lægsta hlutfall 

þingkvenna eða einungis um 32%. Þjóðarflokkurinn sem telst vera yst til hægri hafði 

36,6% kvenþingmenn. Hlutfall kvenna á þinginu var alls 37,7%.111 

Svipaða sögu er að segja frá Noregi, þar sem hlutfall kvenþingmanna er 39,6%. Þar 

eru þó ívið fleiri flokkar með jafnara hlutfall og tveir flokkar þar sem konur eru 

meirihluti þingmanna. Vinstri, sem telst vera grænn vinstri flokkur er með tvær konur 

á þingi, alls 100%. Norsku miðjuflokkarnir tveir geta státað sig af háu hlutfalli kvenna 

meðal þingmanna. Helmingur þingmanna Verkalýðsflokksins eru konur og 63,6% 

Miðjuflokksins eru konur. Athygli vekur að Jafnaðarmannaflokkurinn nær ekki yfir 

40%. Hins vegar er það í flokknum yst til hægri, Framfaraflokknum sem hlutfall 

kvenþingmanna er lægst eða 24,4%.112 Hér er rétt að nefna að Norðurlöndin eru með 

hæsta hlutfall kvenþingmanna í heiminum, með ríflega 20 prósentustigum fleiri 

kvenþingmenn en restin af Evrópu og Ameríku.113 

Af þessu má draga þá ályktun að flokkar vinstra megin séu almennt með fleiri 

kvenkynsþingmenn en þeir sem eru hægra megin.   

 

4.4 Fordómar gagnvart konum í stjórnmálum 

Skýringa á minni þátttöku kvenna í stjórnmálum hefur víða verið leitað, meðal annars 

í persónueinkennum, kyni og kynhlutverkum. Persónuleiki kvenna byggi á umhyggju, 

samúð, viðkvæmni og góðmennsku. Slík einkenni séu einfaldlega ekki í samræmi við 

það sem talið sé að eigi að prýða góðan leiðtoga, þar eigi persónueinkenni karlmanns, 

ákveðni, árásargirni og sjálfstæði, betur við. Konur í valdastöðum eru taldar hafa 

tileinkað sér einkenni sem ekki eru kvenleg og hlutverk leiðtoga og konu fari ekki 

saman. Þetta er hugsanleg skýring þess að konur velja að taka ekki víðtækari þátt í 

stjórnmálum, þar sem þær mæti fordómum þess efnis þær hafi á einn eða annan hátt 

afneitað sínum kvenlegu gildum og séu ,,minni konur” fyrir vikið. 

Samkvæmt grein Eagly og Karau (2002) hefur fólk tilhneigingu til að lýsa og hafa 

neikvæðari viðhorf til kvenna í valdastöðum en karla í sömu stöðu, einkum vegna 

þess að slík hegðun þyki frávik.114 Taki einstaklingur að sér hlutverk sem ekki þykir 

samsvara þeim persónueinkennum sem tengd eru viðkomandi getur það valdið því að 

fólk hefur minni trú á verkefnum og framgöngu viðkomandi.115 Í þessu sambandi 

kemur oft upp sú umræða að konur sem ná framgöngu í stjórnmálum hafi tileinkað sér 

og aðlagað sig þeirri valdauppbyggingu sem ríki í stjórnmálaflokkum og þar með 

karllæg einkenni.116 Þær spili eins og ein af strákunum.117      

Taka verður með í reikninginn að þingmenn starfa í nafni flokks síns fyrst og fremst 

og eru því skuldbundnir til að fylgja stefnu síns flokks, þar sem reglur eru oft 

fyrirfram ákveðnar.118 Því eru stefnumál og aðgerðir þingmanna fremur eyrnamerktar 

því sem flokkur þeirra stendur fyrir en kyni. Ekki er hægt að gera ráð fyrir því að 

fjölgun kvenna á þingi muni sjálfkrafa skila sér í fleiri frumvörpum um kvenlæg 

málefni. Víða þar sem hefur orðið fjölgun kvenna í þingmannahópum flokka á hægri 

vængnum, hefur orðið fækkun á frumvörpum þeim tengdum. Þetta orsakast af því að 

flokkar hægra megin beita sér að jafnaði í minni mæli fyrir framgöngu slíkra málefna. 

Konur vilja ekki setja sig upp á móti hugsjónum og málefnum síns flokks, fremur en 

aðrir þingmenn.119 Það er ekki hægt að vænta þess að formenn flokka veiti kvenlægum 

málefnum framgöngu í krafti kyns síns, sé það þvert á stefnu flokksins.  

Sé litið til kvenna í flokkum yst til hægri má gera ráð fyrir að staða þeirra sé erfið. Í 

fyrsta lagi eru þær iðulega í minnihluta meðlima. Nægilega erfitt er að fyrir konur að 

vera viðurkenndar sem leiðtogar120 vegna þeirrar staðalímyndar sem þær falla í, kyns 

síns vegna. Sé sú hindrun ekki nægileg, þá komast þau stefnumál sem konur í ytri 

hægri flokkum standa fyrir ekki nálægt því að falla innan þeirra hefðbundnu 

málaflokka sem konur ættu að berjast fyrir í krafti kyns síns, stefnumál jafnaðar og 

umhyggju.121 Sennilegra er að konur eigi auðveldara uppdráttar þar sem verkefni 

stjórnmálaflokka teldust kvenlegri eða umhyggjusamari og féllu þar með betur að 

persónuleika kvenna en verkefni sem miða að ójöfnuði henti persónuleika karla 

betur.122 Það er þó ekki þar með sagt að konur í hægri flokkum hafi engan áhuga á 

málefnum kvenna, hins vegar geta þær verið ósammála öðrum flokkum um hvernig 

ber að tækla slík vandamál og velji því flokk sem falli næst þeirra skoðunum.123 

Hlutverk þessara kvenna er mikilvægt til að berjast gegn þeirri eðlishyggju sem enn er 

ríkjandi í viðhorfum gagnvart þátttöku kvenna í stjórnmálum. Eftir því sem þátttaka 

kvenna eykst má að sama skapi gera ráð fyrir að fordómar minnki. Þannig geta konur 

yst til hægri sýnt fram á það að konur þurfa ekki eingöngu að hafa áhuga á 

umhyggjustjórnmálum, heldur er áhugi þeirra eins misjafn og konur eru margar. 

Þeir sem hafa áhuga á því að starfa að sérstökum málum þvert á flokkslínur geta gert 

slíkt í ákveðnum nefndum eða félagasamtökum sem finnast á mörgum þingum.124 Því 

er ekkert til fyrirstöðu að karlar jafnt sem konur geti óháð flokkum sett mark sitt á 

málefni umhyggju. 

 

 

5. Flokkar og einstaklingar 
Í þessum kafla verður stuttlega sagt frá þeim flokkum og formönnum sem liggja til 

grundvallar við greiningu á þróun fylgis ytri hægri flokka í formannstíma kvenna. 

Flokkarnir eru Þjóðarflokkurinn í Danmörku, Framfaraflokkurinn í Noregi og One 

Nation Party í Ástralíu. Helstu áherslumál flokkanna verða útlistuð, stuttlega sagt frá 

leiðtogum þeirra, ásamt því verður farið verður í gegnum þær breytingar á kjörfylgi 

flokkanna sem áttu sér stað á formannstíma kvenna og/eða fyrir og eftir hann.  

 

5.1 Danski Þjóðarflokkurinn 
Pia Kjærsgaard stofnaði danska Þjóðarflokkinn árið 1995 ásamt tveimur þingmönnum 

eftir að hafa yfirgefið sinn gamla flokk, Framfaraflokkinn, vegna ósættis á landsfundi. 

Kjærsgaard hafði verið formaður Framfaraflokksins síðan 1985. Tæpu ári eftir 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
121 Eagly og Karau, 2002: 579 
122 Eagly og Karau, 2002: 585 
123 Stevens, 2007: 189 
124 Stevens, 2007: 180-2 

stofnun Þjóðarflokksins, árið 1996, var Kjærsgaard einróma valin formaður flokksins 

og hefur gegnt starfinu síðan.125  

 

Slagorð Þjóðarflokksins er: ,,Þitt land, þitt val.” Sé stefnuskrá danska Þjóðarflokksins 

skoðuð er þetta slagorð lýsandi fyrir ákveðna afstöðu hans gagnvart innflytjendum.  

Með stefnu sinni í innflytjendamálum má fella Þjóðarflokkinn í fjölskyldu ytri hægris.  

Yfirlýst markmið danska Þjóðaflokksins eru að viðhalda sjálfstæði Danmerkur og sjá 

til þess að Danir séu frjálsir þegnar í eigin landi. Varðveisla dansks menningararfs og 

sögu er flokknum mikilvæg. Samkvæmt stefnuskránni er Danmörk ekki, hvorki 

sögulega né þjóðfræðilega, land innflytjenda. Landið getur ekki staðið undir því verði 

það gert að fjölþjóðlegu samfélagi, einkum vegna smæðar sinnar og einsleitni. 

Flokkurinn er fylgjandi því að takmarka enn frekar hverjir geti öðlast danskan 

ríkisborgararétt, þar sem einungis lítill hluti af innflytjendum velur að aðlagast eins og 

nauðsynlegt sé fyrir lítið einsleitt land eins og Danmörku.126  

Þjóðarflokkurinn er mótfallinn þátttöku Dana í ESB einkum vegna þess að sambandið 

ógni fullveldi Danmerkur. Að sama skapi er flokkurinn alfarið á móti upptöku 

evrunnar.127 Þegar kemur að skattamálum sér flokkurinn ekki sérstaka ástæðu til að 

breyta skattkerfinu í núverandi mynd en leggur áherslu á að lækka skattbyrðina á hina 

lægst launuðu.128 Skatturinn er mikilvæg tekjulind velferðarríkisins og því 

nauðsynlegur. Að þessu leyti sker flokkurinn sig úr sé hann borinn saman við aðra í 

flokkafjölskyldu ytri hægris. Áhersla á skattlagningu er ekki í takt við þá ný-

frjálshyggju sem margir ytri hægri flokkar boða, enda vilja þeir flestir draga úr 

ríkisumsvifum.129 Flokkurinn segir letjandi fyrir skattgreiðendur, sem hafa haldið uppi 

velferðarríkinu lengi með greiðslu skatta að sjá innflytjendur koma og fá strax hluta af 

þessu velferðarkerfi án þess að hafa unnið sér rétt til, því sé nauðsyn að hafa betri 

stjórn á innflytjendum.130 Orðræða af þessu tagi sver sig í mjög í ætt við flokka yst til 

hægri sem gjarnir eru á að gera innflytjendur að blórabögglum.  

Í töflunni að neðan má sjá kjörfylgi Þjóðarflokksins í þingkosningum í formannstíð 

Kjærsgaard. 

Tafla 1: Fylgi Þjóðarflokksins í þingkosningum 1998- 2007 

Kosningar 1998 7,4% 

Kosningar 2001 12% 

Kosningar 2005 13,3% 

Kosningar 2007 13,9% 

 

Eins og sést hefur Þjóðarflokkurinn frá stofnun aukið fylgi sitt frá kosningum til 

kosninga. Í næsta kafla, samanburðarkaflanum, verða fylgisbreytingar Þjóðarflokksins 

milli kosninganna 1998 og 2001 bornar saman og mögulegra skýringa þeirra leitað.  

Sé þróunin í Danmörku skoðuð er óalgengt að nýir flokkar nái svo miklu fylgi í sínum 

fyrstu kosningum, þar sem þröskuldurinn er 2%. Vinstri flokkurinn Enhedslisten náði 

ekki yfir 2% þröskuldinn í sínum fyrstu kosningum en náði þó rúmlega þremur 

prósentum í þeim næstu og hefur síðan haft stöðugt 2-3% fylgi. Aðrir nýir flokkar 

hafa í sínum fyrstu kosningum rokkað milli tveggja og þriggja prósenta.131  

Þó má nefna að ,,gamli” Framfaraflokkurinn fékk 15,9% fylgi í sínum fyrstu 

,,jarðskjálfta” kosningum árið 1973, sem voru óvenjulegar fyrir þær sakir að fimm 

nýir flokkar komust inn á þing.132 Það virðist fremur vera slagsíða til hægri hjá nýjum 

flokkum í Danmörku. Í fyrstu kosningum Þjóðarflokksins var viðbúið að hann stæli 

einhverju fylgi frá fyrirrennara sínum en Framfaraflokkurinn missti um fjögur 

prósentustig síns fylgis í kosningunum 1998. Raunin er sú að danskir kjósendur telja 

líklega ekki vera nægilegt pláss fyrir tvo flokka yst til hægri þar sem 

Framfaraflokkurinn þurrkaðist út nokkrum árum og Þjóðarflokkurinn tók yfir ásinn 

yst til hægri og hefur síðan þá fengið litla samkeppni.  

Það er áhugavert að fylgi flokksins dalar ekki milli kosninga eins og oft er með nýja 

flokka heldur bætir stöðugt við sig, að því er virðist óháð því hvort atkvæðasveiflur 

séu meðal flokka vinstra eða hægra megin á ásnum. Í kosningunum 2001 eru flokkar 

hægra megin á ásnum sem bæta við sig fylgi þar á meðal Þjóðarflokkurinn. Í 

kosningum árið 2007 virðist vera vinstri sveifla meðal kjósenda, þar sem Sósíal 

demókratar bæta við sig umtalsverðu fylgi, en hægri flokkurinn Venstre tapar fylgi, 

ásamt því að nýr flokkur nær inn á þing. Þrátt fyrir þetta er fylgi Þjóðarflokksins 

fremur stöðugt og flokkurinn bætir við sig manni. 133  

 

5.2 Norski Framfaraflokkurinn 

Framfaraflokkurinn var stofnaður árið 1973 í þeim tilgangi að mótmæla hinu stóra og 

yfirgripsmikla hlutverki ríkisins, þessar aðgerðir hömluðu vexti einstaklingsins. 

Stefna flokksins var fyrstu árin falin í nafni hans sem var; Flokkur Anders Lange fyrir 

kröftugum lækkunum á sköttum, gjöldum og opinberum afskiptum. Flokkurinn bauð 

fram til þings þetta sama ár og hefur gert allar götur síðan. Árið 1977 var nafni 

flokksins svo breytt í Framfaraflokkinn. Fyrstu áratugina eftir stofnun rokkaði fylgi 

flokksins töluvert og missti flokkurinn til að mynda alla fulltrúa sína af þingi eitt 

kjörtímabilið. Frá árinu 1997 hefur flokkurinn ekki tapað fylgi heldur aukið við sig í 

hverjum kosningum.134 Þetta er svipuð þróun og á sér stað hjá á sama tíma hjá 

Þjóðarflokknum í Danmörku sem er stofnaður ári áður.135 

Framfaraflokkurinn telst lengst til hægri í norskum stjórnmálum, áherslumál hans eru 

þó að mörgu ólík hinum flokkunum tveimur, þar sem hann sver sig mun meira í ætt 

við frjálshyggju. Einnig er afstaða hans til hugsanlegrar Evrópusambandsaðildar 

fremur hlutlaus og vill flokkurinn að það sé kjósenda að ákveða aðild.136  

Framfaraflokkurinn heldur fast í arfleið Lange og leggur enn mesta áherslu 

einstaklinginn, þarfir hans, frelsi og mikilvægi þess að hann fái að mestu að stjórna 

um eigin líf og efnahag. Í stefnuskrá flokksins er tekið fram að ekki sé til ein 

stjórnmálastefna sem henti öllum né skili öllum jöfnuði, það sé nær ómögulegt að 

gera slíka stefnu sem tryggi ánægju allra. Því er rökrétt að leggja áherslu á 

einstaklinginn og þarfir hans, þannig að allir fái sem mest úr því sem þeir hafa úr að 

spila. Flokkurinn leggur áherslu á að takmarka ríkisafskipti, færa valdið til fólksins, 

minnka skatta og bæta markaðsumhverfið.137 Út frá þessum stefnumálum má hæglega 

fella Framfaraflokkinn í fjölskyldu ytri hægris, enda einkennir slík frjálshyggja og 

134	  Fremskrittspartiet, 2009  

137 Fremskrittspartiet, prinsipprogram 2009-13: 4 

einstaklingshyggja gjarna flokka yst til hægri.138  

Flokkurinn setur sig ekki beint á móti alþjóðlegri samvinnu eins SÞ eða ESB en tekur 

fram að hingað til hafi slík utanríkisstjórnmál ekki endilega skilað sem bestum árangri 

fyrir Noreg. Flokkurinn leggur áherslu á að breyta og herða reglur varðandi 

innflytjendur. Hin ,,barnalega” og einfalda stefna sósíalista sé úrelt og gangi ekki upp, 

Norðmenn hafi tekið á móti fleirum en þeir ráða við.139 Þessu þurfi að breyta og koma 

á fót stefnu sem tryggi að útlendingar aðlagist betur en stefnan verði að virða þau 

grunngildi sem Noregur byggir á.140 Framfaraflokkurinn vill takmarka fjölda 

innflytjenda frá löndum utan Evrópusambandsins, flokkurinn vill líka takmarka fjölda 

flóttamanna til landsins og að einungis þeir sem ekki hafa möguleika á að snúa aftur 

til síns heima fái að vera um kyrrt.141 Flokkurinn setur sig á móti réttindum 

samkynhneigðra og vill til að mynda ekki að samkynhneigðir fái leyfi til að nýta sér 

tæknifrjóvgun.142 Hér má sjá dæmi þess að flokkurinn setji sig upp á móti réttindum 

minnihlutahópa, líkt og áður var nefnt sem einkenni ytri hægri flokka. 

 

Formaður flokksins, Siv Jensen tók við embætti formanns árið 2006, fyrst kvenna. 

Fyrir þann tíma hafði Jensen gegnt embætti varaformanns í sjö ár og setið á þingi fyrir 

flokkinn síðan 1997. Í næsta kafla verða fylgisbreytingarnar milli kosninganna 2005 

og 2009, sem voru þær fyrstu sem Jensen leiddi flokkinn í, skoðaðar.143 

 

Tafla 2: Fylgi Framfaraflokksins í þingkosningum 2001-2009 

Kosningar 2001 14,6% 

Kosningar 2005  22,1% 

Kosningar 2009 (fyrstu 

kosningar Jensen) 
22,9% 

5.3 One Nation Party 
One Nation Party var stofnaður árið 1997 af Pauline Hanson og David Ettridge.144 

Flokkurinn einbeitti sér að málefnum innflytjenda og vildi takmarka fjölda þeirra en 

lagði einnig áherslu á að vernda og varðveita ástralska tungu, menningu og 

landbúnað. Flokkurinn bauð bæði fram í ríkiskosningum í Queensland og 

Þingkosningunum 1998.145 

 

Líkt og hjá hinum flokkunum sem eru til umfjöllunar var eitt af helsta áherslumál 

flokksins að setja á ákveðna löggjöf sem takmarkaði fjölda innflytjenda til Ástralíu. 

Landið hefði aðeins burði til að taka við takmörkuðum fjölda innflytjenda án þess að 

það kæmi niður á lífs- og landgæðum þeirra sem fyrir væru í landinu, það er Ástrala 

sjálfra, sem ættu að vera í fyrsta sæti hjá ríkisvaldinu.  

Aukinn fjöldi innflytjenda gerði það að verkum að borgir stækkuðu úr hófi fram og 

það hefði komið niður á landsvæði og að lokum landbúnaði, sem er ein mikilvægasta 

atvinnugrein landsins. Kostnaður ríkisins við að sjá hverjum innflytjenda fyrir helstu 

grunn nauðsynjum og réttindum væri einfaldlega að sliga hagkerfið, sem varla mætti 

við meiru. Ástralir ættu að hafa rétt á að viðhalda sínum sérkennum, tungumáli og 

menningu og það að ætti hafa forgang. Flóttamenn ættu ekki að setjast að í Ástralíu.146 

Flokkurinn á þessum tíma vildi einnig afnema rétt frumbyggja á ræktunarlandi, og 

hélt Hanson því fram að ríkið hefði alltof lengi hlaupið undir bagga með 

frumbyggjum með sérstökum sjóðum og verkefnum.147 Vöktu þessi ummæli Hanson 

umtalsverða athygli. One Nation vildi gefa þeim rödd sem væru vanmetnir, gleymdir 

og gætu þannig látið í ljós gremju sína. Þetta væru vandamál sem hinn venjulegi 

Ástrali stæði frammi fyrir í nútímasamfélagi.148 

 

Flokkurinn hlaut talsvert fylgi, einkum í Queensland fylki í Ástralíu.  

Umfjöllunin hér er takmörkuð við þann tíma sem Pauline Hanson var í formaður 

flokksins, á árunum 1997-2003. Fylgi flokksins er skoðað í tvennum kosningum til 

þings sem hann tók þátt í árið 1998 og 2001. Hanson var fyrir stofnun flokksins 

þingmaður Frjálslynda flokksins í Ástralíu og þar á eftir óháður þingmaður en 

stofnaði síðan One Nation Party árið 1997, einkum vegna ósættis meðal Frjálslyndra 

um viðhorf hennar í garð innflytjenda sem þóttu ekki hæfa þingmanni.149 

One Nation hlaut ágætis kosningu í ríkiskosningum í Queensland árið 1998 og bauð í 

kjölfarið fram í þingkosningunum sama ár. Þar hlaut hann nær milljón atkvæða eða 

tæp 9% í efri deild og 8,4% í efri deild.150 

 

Tafla 3: Fylgi One Nation Party í þingkosningum (federal elections) 1998 og 2001 

 

Hanson tapaði í sínu kjördæmi en flokkurinn fékk einn mann kosinn í efri deild 

þingsins í Queensland þar sem flokkurinn hafði töluvert fylgi.151  

Í næstu kosningum dalaði flokkurinn talsvert og fékk 4,3% atkvæða í neðri deild 

þingsins og 5,5% í efri deildinni og missti mann sinn út af þingi.152 

Taka verður tillit til þess við greiningu að ólíkt hinum tveimur löndunum er ástralska 

þingið tveggja deilda og kosið er í hvora deildina fyrir sig með ólíku fyrirkomulagi.  

Í neðri deild (house of representives) sitja um 150 þingmenn sem kosnir eru í 

einmenningskjördæmum á þriggja ára fresti.153  

Í efri deild (Senate) þar sitja 76 þingmenn, 12 fyrir hvert fylki auk tveggja fyrir hvort 

landsvæði um sig. Kosið er til Senate með hlutfallskosningum á þriggja ára fresti.154  

Einmenningskjördæmi eru þekkt fyrir að gera minni flokkum erfitt fyrir, því verður 

litið á atkvæðafjölda flokksins í prósentutölum fremur en hversu marga þingmenn 

flokkurinn fékk.  

 

6. Samanburður  

Í þessum kafla eru breytingar á kjörfylgi flokkanna þriggja milli kosninga bornar 

saman við samfélagsbreyturnar atvinnuleysi og fjölgun innflytjenda. Þetta er gert með 

einfaldri samanburðaraðferð. Upplýsingarnar eru settar fram í töflu hvers flokks fyrir 

150 Parliament of Australia, parliamentary library, 7.mars 2005: 31, 53 
151 Oxford Analytica Daily brief service, 5.október 1998 
152 Parliament of Australia, parliamentary library, 7.mars 2005: 32, 54 
153 Parliament of Australia, House of Representatives, 2005 
154 Parliament of Australia, Senate, 2006	  

 House of Represent. (neðri) Senate (efri) 

Kosningar 1998 8,4% 9,0% 

Kosningar 2001 4,3% 5,5% 

sig þar sem upplýsingar um kjörfylgi, fjölda innflytjenda og atvinnuleysi koma fram í 

prósentutölum ásamt upplýsingum um hvort breyting í prósentum er jákvæð eða 

neikvæð milli kosninga, sú breyting er skráð í prósentustigum. Þannig er hægt að sjá 

hvort einhverjar breytur hafi í öllum tilfellum jákvæð eða neikvæð áhrif á 

fylgibreytuna, það er fylgi. Taka verður fram að dæmin eru frá þremur mismunandi 

löndum, hvert frá sínum tímanum og sitthvoru landinu því verða þau aldrei fyllilega 

samanburðarhæf.  

 

6.1 Þjóðarflokkurinn 1998-2001 
Hér eru kosningarnar 1998 og 2001 bornar saman með það að leiðarljósi að útskýra 

hvað veldur hinni miklu fylgisaukningu Þjóðarflokksins milli kosninga.  

 

Tafla 4: Samanburður á fylgi Þjóðarflokksins árin 1998 og 2001 

Danski 

Þjóðarflokkurinn 

Kosningar 

1998 

Kosningar 

2001 

Breyting milli 

kosninga 

 

Fylgi 7,4% 12% 4,6% Fylgi eykst 

Hlutfallsleg 

fjölgun í hópi 

innflytjenda milli 

kosninga 

 

26,9% (milli 

1995-1998)155 

 

 3,6% (milli 

1998 og 2001) 

 

-23,3% 

 

Minnkar 

Fjölgun 

innflytjenda % af 

heild  

 

4,7% 

 

4,8% 

 

0,1% 

 

Eykst 

 

Atvinnuleysi 

 

7,9% 

 

5,4% 

 

-2,5% 

 

Minnkar 

Fjöldi 

kvenoddvita 

 

4 

 

3 

 

-1 

 

Minnkar 

 

Milli kosningana 1995 og 1998 fjölgar í hópi erlendra ríkisborgara um 26,9%.156 Milli 

áranna 1997-1998 fjölgar í hópi erlendra ríkisborgara um rúm 5% milli ára, þar af er 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
155 Þessi tala kann að virðast óvenjuhá, en árið 1995 voru erlendir ríkisborgarar 196.705 en árið 1998 
249.628 
156 Statistisk årbog 1995, 1995: 56 og Statistisk årbog 1998, 1998: 55 

stór hluti frá Afríku og Asíu.157 Þessi þróun fellur vel að orðræðu danska 

Þjóðarflokksins þess efnis að innflytjendur frá löndum utan hins Vestræna heims 

aðlagist dönsku samfélagi verr. Milli áranna 1997-8 minnkar atvinnuleysi um eitt 

prósent og er 7,9% og hefur markvisst minnkað frá árinu 1995 þegar það var um 

10,4%. Atvinnuleysi var mest í hópum kvenna og fólks af erlendu bergi brotið. 

Atvinnuleysi var lítið meðal Dana.158 Það hentar flokknum vel að atvinnuleysi sé hátt 

meðal innflytjenda, það ýtir undir þá staðhæfingu flokksins að útlendingar setjist að 

og nýti sér velferðarkerfið sem danskir skattgreiðendur hafa unnið hörðum höndum að 

byggja upp.  

Heildartala innflytjenda af íbúum er 4,7% 1998159 og 4,8% 2001.160 Milli kosninga 

1998 og 2001 fjölgar innflytjendum um alls 3,6%161 sem er þó hlutfallslega minni 

fjölgun en á árunum áður og fór innflytjendum til dæmis fækkandi milli áranna 2000 

og 2001.162 Þetta er hlutfallslega minni fjölgun innflytjenda en árin áður. Á sömu 

árum dregur einnig úr atvinnuleysi og er 5,4% árið 2001 í stað 7,9% 1998 og hefur 

dregið úr því í öllum hópum, einnig meðal erlendra ríkisborgara.  

 

 

 

 

 

 

 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
157 Statistisk årbog 1998, 1998: 54 
158 Statistisk årbog 1998, 1998: 183-4 
159 Statistisk årbog 1998, 1998: 41, 55 
160 Statistisk årbog 2001, 2001: 55, 61 
161 Statistisk årbog 1998, 1998: 55 og Statistisk årbog 2001, 2001: 59 
162 Statistisk årbog 2001, 2001: 59	  

6.2 Framfaraflokkurinn 2005-2009 
Í umfjöllun um norska Framfaraflokkinn eru kosningarnar árin 2005 og 2009 bornar 

saman og leitast við að útskýra hvað veldur fylgissveiflum hjá flokknum. Tölur eru 

fengnar frá Hagstofu Noregs.  

 

Tafla 5: Samanburður á fylgi Framfaraflokksins í kosningunum 2005 og 2009 

Norski 

Framfaraflokkurinn 

Kosningar 

2005 

Kosningar 

2009 

Breyting milli 

kosninga 

 

Fylgi 22,1% 22,9% 0,8% Fylgi eykst 

Hlutfallsleg fjölgun 

í hópi innflytjenda 

milli kosninga 

 

15,7% (2001-

5) 

 

42% (2005-9) 

 

26,3% 

 

 

Eykst 

Fjölgun 

innflytjenda % af 

heild  

 

7,9% 

 

9,7% 

 

1,8% 

 

Eykst  

 

Atvinnuleysi 

 

4,7% 

 

2,8% 

 

-1,9% 

 

Minnkar 

 

Fjöldi kvenoddvita 

 

3 

 

4 

 

+1 

 

Eykst 

 

Við þingkosningar árið 2005 hlaut flokkurinn 22,1% en við kosningarnar fjórum árum 

síðar, sem voru þær fyrstu sem Jensen leiddi flokkinn, hlaut hann 22,9% atkvæða. 

Aukningin er lítil en þó marktæk og nóg til þess að flokkurinn bætti við sig þremur 

þingmönnum.163 Sé breyting fylgis skoðuð með hliðsjón af breytunum atvinnuleysi og 

fjölda innflytjenda kemur í ljós að innflytjendum hefur fjölgað jafnt og þétt í Noregi 

allt frá árinu 1990 og aldrei fækkað milli ára. Á árunum 2004 og 2005 er 4,6% 

aukning innflytjenda til Noregs.164 Milli áranna 2008-9 má merkja mun stöðugri vöxt 

innflytjenda og nemur vöxtur meðal erlendra ríkisborgara um 13,8%.165 Milli 

kosninganna 2005 og 2009 eykst heildartala innflytjenda af íbúafjölda um nær 

fimmtung. Árið 2005 eru innflytjendur um 7,9% af heildaríbúatölu en við lok 2008 

eru þeir um 9,7% af heildaríbúatölu Noregs. 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
163 Statistisk Sentralbyrå, 2009(a) 
164 Statistisk Sentralbyrå, 2005  
165 Statistisk Sentralbyrå, 2009(b)  

Þegar kemur að atvinnuleysi, þá var atvinnuleysi árið 2005 var 4,7% en hafði lítið 

aukist frá árinu á undan, það ber þó að nefna að atvinnuleysi hafði aukist jafnt og þétt 

frá undanförnum árum, þannig var atvinnuleysi aðeins 2,5% árið 2001.166 Árið 2008 

var atvinnuleysi 2,8% og markvisst minnkað á hverju ári frá árinu 2005 og var í 

svipuðum farvegi og um og eftir 2000.167 

Séu þessar breytur settar í samhengi við breytingar á kjörfylgi Framfaraflokksins milli 

kosninga má segja að breytan atvinnuleysi hafi ekkert skýringargildi, öfugt við það 

sem rannsóknir halda fram,168 atvinnuleysi dregst saman en fylgi Framfaraflokksins 

eykst þrátt fyrir það. Hins vegar skýrir breytan fjöldi innflytjenda líklega talsvert í 

fylgi flokksins. Þar sem fjöldi innflytjenda eykst gríðarlega á milli kosninga og 

Framfaraflokkurinn berst fyrir strangari stefnu í málum innflytjenda ætti slíkt hafa 

jákvæð áhrif á fylgi hans. Sést þetta meðal annars af því að árið 2009 voru 11 

prósentustigum fleiri Norðmenn fylgjandi því að herða reglur er sneru að 

flóttamönnum og hælisleitendum en árið áður og er hugsanlega marks um breytt 

viðhorf Norðmanna til útlendinga í kjölfar mikils vaxtar í hópi innflytjenda og 

flóttamanna í Noregi.169  

 

 

 

 

 

 

 

 

 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
166 Statistisk Sentralbyrå, 2006  
167 Statistisk Sentralbyrå, 2009(c)  
168 Arzheimer, 2009: 261 
169Statistisk Sentralbyrå, 24. nóvember 2009	  

6.3 One Nation Party 1998-2001 
Hér eru kosningarnar árin 1998 og 2001 bornar saman og athugað hvort að breytingar 

á atvinnuleysi eða fjölda innflytjenda skýri hið mikla fylgistap sem One Nation Party 

varð fyrir milli kosninga. Upplýsingar eru fengnar úr gagnabanka OECD. Ekki 

fundust tölur fyrir fjölda kvenoddvita í tilfelli Ástralíu.  

 

Tafla 6: Samanburður á fylgi One Nation Party í kosningunum 1998 og 2001 

One nation Party Kosningar 

1998 

Kosningar 

2001 

Breyting milli 

kosninga 

 

Fylgi- meðaltal 

beggja deilda 

8,7%  4,9% -3,8% Fylgi minnkar 

Hlutfallsleg 

fjölgun í hópi 

innflytjenda milli 

kosninga 

 

4% (1995-8) 

 

1,8% (1998-

2001) 

 

-2,2% 

 

 

Minnkar 

Fjölgun 

innflytjenda % af 

heild  

 

23,15% 

 

23,08% 

 

-0,07% 

 

 Minnkar 

 

Atvinnuleysi 

 

7,7%  

 

6,8% 

 

-0,9% 

 

Minnkar 

 

Árið 1998 hlýtur One nation 8,7% atkvæða, að meðaltali úr báðum deildum. Í næstu 

kosningum árið 2001 fellur fylgi flokksins um 3,8 prósentustig og hlýtur hann 4,9% 

atkvæða. 

Milli áranna 1998 og 2001 er fjölgun í hópi innflytjenda í Ástralíu um 4% en þremur 

árum síðar er talan komin niður í 1,8%.170 Árið 1998 voru 23,15% af heildaríbúafjölda 

innflytjendur, þremur árum síðar var talan 23,08%.171 Í báðum tilfellum er um að ræða 

hlutfallslega fækkun í hópi erlendra ríkisborgara frá kosningunum á undan, þó ekki sé 

um að ræða raunfækkun á þessu stigi.   

Atvinnuleysi árið 1998 var 7,7% og hafði minnkað úr 8,5% frá árinu áður en árið 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
170 OECD, iLibrary  á slóðinni: http://stats.oecd.org/Index.aspx, í flokknum International migration 
statistics, stock of foreign born population by country of birth 
171 OECD, Country statistical profiles 2010  : Australia iLibrary, http://stats.oecd.org/Index.aspx 

2001 var það 6,8% og hafði lækkað um 0,5% frá árinu 2000.172 Hlutfall atvinnuleysis 

minnkar milli ára. Minnkandi atvinnuleysi er því mögulegur skýringarþáttur á lægra 

fylgi One Nation en nánar verður komið inn á niðurstöður í næsta kafla.  

 

 

6.4 Niðurstöður 
Bæði í tilfelli Noregs og Danmerkur eykst fylgi ytri hægri flokka á valdatíma kvenna, 

bæði í leiðtogatíð Kjærsgaard (þó ekki hafi enn reynt á annað hingað til) og Jensen 

hafa flokkarnir bætt við sig. Siv Jensen hefur þó einungis leitt norska 

Framfaraflokkinn í einum kosningum og því verður áhugavert að sjá hvernig 

flokknum mun vegna í næstu kosningum, hvort fylgisaukning verði eða hvort 

flokkurinn hafi náð hámarksfylgi sínu. Sama má segja um Þjóðarflokkinn, þar sem 

fylgisaukning hans var einungis 0,6% í síðustu kosningum í stað 1,3% árið 2005. Í 

báðum tilfellum eru stökkin í fylgi minni frá kosningum til kosninga og því spurning 

hvort hámarksfylgi sé náð. 

Sé litið til Ástralíu er raunin ekki sú sama, One Nation vegnar vel í sínum fyrstu 

kosningum en fylgið tekur að dala í þeim næstu. Í þessum kafla verða tölurnar úr 

töflunum að ofan bornar saman við kenningu Arzheimers um skýringaþætti fylgis ytri 

hægri flokka og þar á eftir verður skoðað hvaða aðrir þættir geti mögulega skýrt 

fylgisbreytingu flokkanna.  

 

Í rannsókn Arzheimers er ekki tekið nákvæmlega fram hvað átt er við með fjölgun 

innflytjenda og því var ákveðið að taka inn tvo þætti. Annar þátturinn lýtur að  

breytingum á hlutfalli innflytjenda meðal íbúa landsins milli kosninga. Þá er eingöngu 

tekið tillit til þess fjölda innflytjenda sem var í landinu árin sem kosningar fóru fram. 

Hinn þátturinn var breyting á hlutfalli innflytjenda af heildaríbúafjölda. Í ljós kom að 

fjölgun í hópi innflytjenda hafði skýringargildi, í tilfelli Noregs og Ástralíu, þar sem 

að sambandið var í samræmi við fylgi. Í Noregi hafði fjölgun í hópi innflytjenda 

jákvætt samband við fylgi flokks, fjöldi erlendra ríkisborgara jókst gríðarlega milli 

kosninga og fylgi Framfaraflokksins jókst að sama skapi. Framfaraflokkurinn berst 

fyrir strangari stefnu í málum innflytjenda ætti slíkt hafa jákvæð áhrif á fylgi hans. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
172 OECD, iLibrary, sótt á slóðinni http://stats.oecd.org/Index.aspx, í flokknum labour statistics, annual 
labour force statistics 

Sést þetta meðal annars af breyttum viðhorfum Norðmanna til flóttamanna, eins og 

nefnt var í kaflanum á undan.  

Í tilfelli One Nation Party er sambandið einnig jákvætt, eftir því sem dregur úr 

flutningum erlendra ríkisborgara til landsins missir One Nation að sama skapi fylgi.   

Þessi breyta skýrir þó ekkert í tilfelli Danmerkur, þar lækkar hlutfall erlendra 

ríkisborgara milli kosninganna um rúmlega fjórðung, fer úr rúmum 30% í tæp 4% 

milli kosninga, þannig má sjá að verulega dregur úr flutningum erlendra ríkisborgara 

til Danmerkur á árunum 1998 til 2001. Þrátt fyrir það eykst fylgi Þjóðarflokksins milli 

áranna 1998 og 2001. Þetta útilokar breytuna hlutfallslega fjölgun erlendra 

ríkisborgara á milli kosninga sem hugsanlegan skýringaþátt í fylgi ytri hægri flokka í 

tilfelli þessara þriggja flokka. 

 

Öðru máli gegnir um hina breytuna, það er hlutfall erlendra borgara af 

heildaríbúafjölda. Sú breyta hefur í öllum þremur tilfellum jákvætt samband við fylgi 

flokka. Bæði í Danmörku og Noregi fjölgar innflytjendum á milli kosninga, þó 

einungis lítillega í tilfelli Danmerkur. Það breytir því ekki að í báðum löndum hækkar 

hlutfall erlendra íbúa milli kosninga samfara því að fylgi bæði Þjóðarflokksins og 

Framfaraflokksins eykst. Sé litið til þróunarinnar í Ástralíu rennir hún stoðum undir 

þetta en í Ástralíu lækkar prósentutala innflytjenda milli kosninga, þó einungis um 

mjög lítið brot samfara því að fylgi One Nation fellur á milli kosninga. Það er því 

jákvætt samband á milli fylgis og sveiflna á breytunni erlendir ríkisborgarar sem 

hlutfall af heildaríbúafjölda. Þar af leiðandi má telja að sú breyta útskýri að hluta 

fylgisaukningu flokka yst til hægri, fremur en hin. Það verður að taka fram að 

prósentuaukningin er ekki sérlega mikil í tveimur af þremur tilfellum, einungis er um 

að ræða sveiflu upp á 0,07% í tilfelli Ástralíu og 0,1% í tilfelli Danmerkur. Frá 

tölfræðilegu sjónarmiði eru þessar hlutfallsbreytingar ekki ýkja háar en hins vegar má 

sjá á fjölda innflytjenda á milli kosninga að um talsverða aukningu er að ræða. Árið 

1998 voru erlendir ríkisborgar í Danmörku skráðir 249.628,173þremur árum síðar var 

talan 258.629.174 Á þessum tíma fjölgar erlendum ríkisborgurum um 3.6%175 en 

heildaríbúafjöldi eykst um rúmt prósent.176 Í Ástralíu voru skráðir erlendir 

ríkisborgarar 4.332.141 árið 1998, þremur árum síðar, 2001 voru erlendir 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
173 Statistisk årbog 1998, 1998: 55 
174 Statistisk årbog 2001, 2001: 59 
175 Statistisk årbog 1998, 1998: 55 og Statistisk årbog 2001, 2001: 59 
176 Statistisk årbog 1998, 1998: 41 og Statistisk årbog 2001, 2001: 47 

ríkisborgarar orðnir 4.482.061.177 Í báðum tilfellum má rekja litla prósentuhækkun 

erlendra ríkisborgara af heild til þess að heildaríbúafjöldi vex samfara fjölgun erlendra 

ríkisborgara.  

 

Hin samfélagsbreytan sem rannsóknir sýna fram á að hafi einna sterkast samband við 

fylgi ytri hægri flokka er atvinnuleysi.178 Sú breyta skýrir hins vegar ekkert í tilfelli 

Noregs og Danmerkur. Í báðum löndunum minnkar atvinnuleysi umtalsvert á milli 

kosninga en fylgi beggja flokkanna eykst. Þar með er hægt að útiloka aukið 

atvinnuleysi sem skýringarþátt, í öllum löndunum minnkar atvinnuleysi milli 

kosninga en í einungis í tilfelli Ástralíu hefur atvinnuleysi jákvætt samband við fylgi, 

þar tapar One Nation fylgi sínu samfara því að atvinnuleysi minnkar. 

Ástralía er eina tilfellið sem fellur að því sem kemur fram í rannsókn Arzheimers að 

bæði aukið atvinnuleysi og fjölgun innflytjenda hafi jákvætt samband við fylgi ytri 

hægri flokka. One Nation er eini flokkurinn sem tapar fylgi samfara því að 

atvinnuleysi minnkar og tala erlendra ríkisborgara lækkar. Í hinum tveimur löndunum 

fer atvinnuleysi minnkandi, ásamt því að mikil breyting er á hlutfallslegri fjölgun í 

hópi erlendra ríkisborgara í tilfelli Danmerkur. Það eina sem öll dæmin eiga 

sameiginlegt er að samband fylgis við hlutfall innflytjenda af heildarfjölda er jákvætt. 

Af þessu má leiða að breytingar á fjölda innflytjenda af heildaríbúafjölda sé eini 

þátturinn sem hafi jákvætt samband við fylgi hægri flokka í öllum löndunum sem hér 

liggja til greiningar. Eins og áður var nefnt voru sveiflur á prósentum ekki háar og því 

mögulegt að skýringa eða sterkari sambanda sé að finna í öðrum þáttum, eins og 

framboði kvenna eða öðrum samfélagslegum aðstæðum hverju sinni. Verður þetta 

gert í næsta kafla. 

 

 

6.5 Aðrir skýringarþættir 
Hin tilgátan gengur út á það að eftir því sem færri konur eru í forsvari annarra 

framboða aukist fylgi ytri hægri flokka. Þannig séu ákveðnir kjósendur líklegir til að 

færa sig milli flokka vegna þess þeir vilji fremur kjósa konur til áhrifa en karla.  

Í tilfelli Þjóðarflokksins fækkar kvenoddvitum um einn milli kosninga og fer saman 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
177 OECD, iLibrary, 2010, sótt á slóðinni: http://stats.oecd.org/Index.aspx, í flokknum countries 
statistical profiles- Australia 
178 Arzheimer, 2009: 261 

við tilgátuna. Í kosningum 1998 eru þrjár konur sem leiða flokka, auk Kjærsgaard, alls 

fjórar. Þar af ein sem leiðir Framfaraflokkinn, hinn flokkinn sem var staðsettur næst 

Þjóðarflokknum á hinum pólitíska ás og því beinn keppinautur hans. Árið 1998 í 

fyrstu kosningum Þjóðarflokksins, náðu báðir flokkarnir yst til hægri inn á þing.179 

Í næstu kosningum fækkar kvenoddvitum úr fjórum í þrjá, auk Kjærsgaard eru tvær 

konur sem leiða flokka, þær sömu og leiddu sína flokka í kosningunum 1998. Hins 

vegar ber að líta til þess að milli kosninganna 1998 og 2001 eru formannsskipti í 

Framfaraflokknum, karl kemur í stað konu.180 Kjósendur sem hallast til hægri og vilja 

láta í ljós óánægju með skiptin eða vilja heldur kjósa konu til valda einfaldlega færa 

sig til þess flokks sem næst er á hinum pólitíska ási. Gengistap (danska) 

Framfaraflokksins í þessum kosningum nemur 1,8 prósentustigi og skýrir það 

einungis hluta í þeim 4,6% fylgis sem Þjóðarflokkurinn bætir við sig. 

Í kosningum 2001 er engin annar kvenoddviti á hægri vængnum, sem líklega kemur 

Kjærsgaard til góða og Þjóðarflokkurinn stendur eftir kosningar uppi sem sigurvegari.  

Þetta samræmist því að nokkru þeirri staðhæfingu að kjósendur haldi sig öðru hvoru 

megin á hinum pólitíska ás en færi sig ekki yfir miðju.181 Þeir kjósendur sem eru 

hægra megin á ásnum en vilja heldur kjósa konur færi sig bara milli flokka þeim 

megin. Virðist Kjærsgaard vegna betur þegar færri konur eru í framboði, það ber þó 

að nefna að önnur kvenoddvitanna bætti einnig við sig fylgi í kosningunum, meðan 

flokkur þeirrar þriðju féll útaf þingi. 

 

Uppstilling annarra lista, það er hvort að konur leiði lista, virðist hafa lítil áhrif á fylgi 

Framfaraflokksins. Við kosningarnar 2009 eru oddvitar allra flokka þeir sömu, fyrir 

utan oddvita Framfaraflokksins, þar sem Siv Jensen hafði tekið við völdum. Í 

kosningunum 2009 voru fjórir kvenoddvitar í stað þriggja í kosningunum 2005. Þrátt 

fyrir þessa fjölgun kvenna á milli kosninga þá jók Framfaraflokkurinn við fylgi sitt og 

senst því ekki tilgátuna að fylgi ytri hægri flokka með konu í forsæti aukist eftir því 

sem kvenleiðtogum annarra flokka fækkar. Sú staðreynd að kvenleiðtogum fjölgi um 

einn milli kosninga gæti leitt til þess að þeir sem vilja fremur kjósa konur dreifist á 

fleiri flokka. Þetta virðist ekki hafa nein áhrif í tilfelli Framfaraflokksins. Flokkurinn 

tapar ekki fylgi milli kosninga, eins og tilgátan gerir ráð fyrir, heldur eykur við sig. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
179 Folketinget, 2008(a) 
180 Aarhus Universitet, 2010	  
181 Gallagher, Laver, Mair, 2006: 292 

Með tilkomu Jensen í formannssætið er áhugavert að leiðtogar beggja flokkanna 

lengst til hægri eru konur. Þróunin virðist hins vegar ekki verða sú sama og í 

Danmörku þar sem annar flokkurinn yst til hægri missir töluvert fylgi á kosnað hins. 

Báðir flokkarnir bæta við sig fylgi, Hægri 3,1% og Framfaraflokkurinn 0,9%. Þessi 

aukning beggja hægri flokkanna virðist fremur vera á kostnað flokkanna til vinstri en 

hvors annars.182 Þetta virðist ýta undir það sem kemur fram í rannsókn Swyngedouw 

að kjósendur velji hægri flokka einkum vegna stefnumála.183 Kysu kjósendur 

flokkanna eingöngu vegna ákveðinna persónueinkenna frambjóðenda, eins og kyns 

má gera ráð fyrir að báðir flokkarnir hægra megin á ásnum töpuðu fylgi þar sem 

kjósendur sem aðhyllast hægri flokka þyrftu að velja á milli tveggja kvenna. Sú er 

ekki raunin. Líkast til má leita skýringa á fylgisbreytingum með flakki einhverra 

kjósenda yfir til hægri. Þrátt fyrir að kona sé oddviti flokks þarf það ekki að þýða að 

flokkurinn höfði þar með til þeirra sem helst vilja kjósa konur, aðrir þættir eins og það 

hversu margar konur eru í framboði á lista hverju sinni geta haft áhrif.  

 

Á lista Þjóðarflokksins árið 1998 voru 28,1% konur, við kosningar árið 2001 var þetta 

hlutfall komið niður í 21,8%. Á sama tíma fer þetta hlutfall vaxandi hjá öllum 

flokkum nema einum, auk Þjóðarflokksins.184 Þrátt fyrir lægra hlutfall kvenna á lista 

Þjóðarflokksins hefur það engin áhrif á fylgi hans, sem eykst milli kosninga.185 Því 

virðist nærvera kvenna á lista Þjóðarflokksins ekki hafa áhrif á fylgi hans milli 

kosninga.  

Á lista Framfaraflokksins fjölgaði kvenframbjóðendum um 5,6% milli kosninga. 

Hlutfall kvenna fór úr 31,9% árið 2005 í 37,5% árið 2009, hlutfallið er lægra 

samanborið við aðra flokka en styður engu að síður það að nærvera kvenna hafi 

jákvæð áhrif á fylgi flokka yst til hægri. Breytingar á stöðu kvenna í flokknum á milli 

kosninga eru umtalsverðar, kona tekur við formannssætinu og hlutfall kvenna í röðum 

frambjóðenda eykst umtalsvert. 

Á lista One Nation var hlutfall kvenna í framboði fremur stöðugt milli kosninga. Árið 

1998 voru tilnefndar til setu í neðri deild 18 konur af 121 alls eða 12,9%.186  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
182 Kommunal og Regional Departamentetet, 2009 
183	  Swyngedouw, 2001: 227	  
184 Indenrigs og sundhedsministeriet, 31. mars 2003: 25 
185 Indenrigs og sundhedsministeriet, 31. mars 2003: 33 
186 Australian Bureau of Statistics, 2001. Ekki fundust tölur fyrir efri deild  

Árið 2001 var þessi tala 16 af 125 eða 12,8%187 Þrátt fyrir stöðugt hlutfall í framboði 

kvenna milli kosninga dalar fylgi One Nation á milli kosninga.  

Að hlutfalli kvenna í framboði skoðuðu virðist það ekki hafa nein áhrif á fylgi. Þannig 

getur fylgi flokks breyst óháð því hvort hlutfall kvenna helst nær óbreytt, til dæmis 

hjá One Nation. Fylgi flokks getur aukist að því er virðist hvort sem konum fjölgar 

eða fækkar í hópi frambjóðenda eins og dæmi Framfara- og Þjóðarflokksins sýna. 

Þannig er ekki hægt að segja að nærvera kvenna á framboðslistum hafi afgerandi áhrif 

á fylgi flokka yst til hægri.  

 

Í tilfelli One Nation Party er líklegt að eitthvað af fylgisbreytingu flokksins megi rekja 

til Hanson persónulega. Flokkurinn sjálfur var ekkert nýjabrum á sviði ástralskra 

stjórnmála, né voru stefnnumálin ný af nálinni. Fyrir tilkomu hans fundust svipaðir 

flokkar með svipuð málefni, til dæmis AAFI (Australians Against Further 

Immigration) sem höfðu náð takmörkuðum árangri.188 

Milli kosninga eða árið 1999 var gefin út kæra á hendur Hanson þar sem hún var 

sökuð um að hafa ranglega skráð meðlimi til stuðnings við flokkinn og þannig aflað 

honum tekna.189 Ákæran hefur líkast til haft áhrif á fylgi flokksins í næstu kosningum, 

þar sem Hanson steig ekki úr formannssæti þrátt fyrir ákærurnar. Árið 2003 var 

Hanson dæmd í þriggja ára fangelsi fyrir skjalafals og svindl en var sýknuð eftir 11 

vikna fangelsisvist.190 Þrátt fyrir brösótta fortíð hefur Hanson ekki dregið sig í hlé úr 

stjórnmálum. Árið 2007 stofnaði hún nýjan flokk, Pauline’s United Australia Party191 

og bauð sig fram til ríkiskosninga í Queensland. Hanson hlaut 4,19% atkvæða sem 

verður að teljast gott fylgi nýs flokks en alls buðu fram rúmlega 20 flokkar og þar af 

hlutu tveir samtals 70,6% atkvæða.192 Gamli flokkur Hanson, One Nation hlaut aðeins 

0,17% atkvæða.193 Þetta sýnir að persónulegt fylgi Hanson er umtalsvert.  

 

Út frá sveiflum í fylgi (danska) Framfaraflokksins, gamla flokks Kjærsgaard, eftir 

brottför hennar má einnig telja að persónulegt fylgi hennar sé umtalsvert.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
187 Sawer, Marian, 2002: 257 
188 Deutchman og Ellison, 1999: 46 
189 Barkham, 2002(a) 
190 Marsh, 2003 
191 Australian Electoral Commission, 2008  
192 Flokkarnir The Liberals og Australian Labour Party. Þetta háa hlutfall má að miklu skýra með 
kosningakerfinu, sem er óhagstætt smærri flokkum. 
193 Australian Electoral Commission, 2007 

Í kosningum 1994 með Kjærsgaard í formannssætinu hlaut Framfaraflokkurinn 6.4% 

atkvæða, árið 1998 fékk flokkurinn 2,4% atkvæða og árið 2001 hlaut flokkurinn 

aðeins 0,6% atkvæða og hefur ekki boðið fram til þings síðan.194  

Kjærsgaard höfðar þó ekki til kjósenda vegna þess að hún er kona, heldur meira vegna 

þess hvað hún stendur fyrir og bakgrunns síns. Nefndu kjósendur flokksins að hún 

væri ómenntuð, hefði starfað við heimahjálp og vissi því hvað hún talaði um varðandi 

stefnumál flokksins og þá lægst launuðu. Þessi bakgrunnur Kjærsgaard gerir það 

einnig að verkum að kjósendur flokksins sjá hana sem mannlega, jarðbundna og ekki 

yfir aðra hafna, eins og margir aðrir stjórnmálamenn virðast telja sig.195  

Síðustu ár hefur orðið aukning í nýskráningum meðlima í Þjóðarflokkinn og voru þeir 

orðnir rúmlega 10.000 árið 2010196 eða rúmlega 40% fleiri en árið 2001.197 Þessi þróun 

á sér stað meðan nýskráningum meðlima í flesta aðra danska stjórnmálaflokka fer 

fækkandi.198 

 

Áhrif Jensen virðast líka talsverð, þó erfiðara sé að gera sér grein fyrir áhrifum hennar 

á fylgið, þar sem hún hefur einungis leitt flokkinn í einum kosningum, árið 2009. 

Ljóst er þó að kjósendur Framfaraflokksins telja það litlu máli skipta hvort kona eða 

karl leiði flokkinn, þar sem fylgi minnkar ekki á milli kosninga, þrátt fyrir 

leiðtogaskipti. Hins vegar verður að taka tillit til að í báðum flokkunum lengst til 

hægri voru leiðtogarnir konur, sem þýðir að kjósendur yst til hægri sem vilja heldur 

kjósa karlmann til valda höfðu í þessum kosningum takmarkað val. Auk þess ber að 

nefna að meðlimafjöldi í formannstíð Jensen hefur aukist um 8%, úr 25000 

meðlimum í 27000 og þar af hefur konum í flokknum fjölgað meira en körlum.199    

 

Milli kosninganna 1998 og 2001 jókst andstaða við Evrópusambandið meðal Dana, 

árið 1999 töldu 21% aðspurðra Dana aðild vera slæma.200 Þess má geta að árið 1993 

voru 16 af 100 mótfallnir aðild að Evrópusambandinu.201 Þessi andstaða virðist ná 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
194 Aarhus Universitet, 2010.  
195 Paludan, 2008. Greinin er skrifuð útfrá verkefni sem höfundur og samnemendur hans við 
Hróaskelduháskóla unnu, þar sem viðtöl voru tekin við tíu kjósendur Þjóðarflokksins.  
196 Bonde og Tang, 2010 
197 Dansk Folkeparti, 2002 
198 Bonde og Tang, 2010 
199 Tölvupóstur frá fulltrúa Framfaraflokksins, sjá viðauka 
200 Framkvæmdastjórn Evrópusambandsins, 2001 
201 Ingebritsen, 1998: 182 

hámarki þegar Danir hafna Evrunni í þjóðaratkvæðagreiðslu árið 2000.202 Vaxandi 

andstaða við myntbandalagið og Evrópusambandið hentar Þjóðarflokknum vel og er 

líkleg til að auka fylgi hans. Enda hefur flokkurinn frá stofnun sett sig á móti frekari 

þátttöku í sambandinu og lýst yfir vilja og nauðsyn þess að halda í dönsku krónuna.203 

Fátt bendir til að andstaða við myntbandalagið sé í rénun, samkvæmt könnun danska 

landsbankans fer hlutfall þeirra sem taka neikvæða afstöðu til evrunnar stækkandi 

meðan hlutfall þeirra sem taka jákvæða afstöðu fer minnkandi.204 Skýr afstaða 

flokksins til Evrópumála á líkast til stóran þátt í að útskýra mikla fylgisaukningu hans 

milli kosninga. Flokkurinn er einn fárra í dönskum stjórnmálum sem hefur ætíð tekið 

neikvæða afstöðu gegn Evrópusambandinu.205  

 

Árið 2001, sama ár og kosningarnar fóru fram í Ástralíu og Danmörku átti sér stað 

hryðjuverkaárás á Tvíburaturnana í New York. Í báðum löndum fóru kosningar fram í 

nóvember sama ár. Árásin var sem vatn á millu ytri hægri manna og vel fallin til þess 

að ala á hræðslu borgaranna og nota sem skálkaskjól til þess að færa rök fyrir 

herðingu landamæraeftirlits og takmörkun innflytjenda.206 Þjóðarflokkurinn benti í 

kjölfarið á nauðsyn þess að hafa betri stjórn á erlendum ríkisborgurum, það hafi meðal 

annars sýnt sig í stuðningi margra danskra innflytjenda við árásirnar.207 Líkast til hefur 

orðræða af þessu tagi haft talsverð áhrif á gengi Þjóðarflokksins enda er Danmörk 

með hátt hlutfall innflytjenda frá Mið-Austurlöndum.208 Virðast áhrif árásanna þó hafa 

verið lítil sem engin sé mið tekið af fylgi One Nation í Ástralíu. Á milli kosninganna 

1998 og 2001 tók þáverandi ríkisstjórn mun harðari afstöðu til málefna varðandi 

útlendinga og innflytjendur með lagasetningu.209 Þannig nýtti sú stjórn sér þau málefni 

One Nation sem höfðu talsvert fylgi í áströlsku samfélagi sér til framdráttar en við það 

missti One Nation að sama skapi mikið af þeirri sérstöðu sem flokkurinn hafði skapað 

sér og þarafleiðandi fylgi.  

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
202 Skidmore-Hess, 2003: 98-99 
203 Dansk Folkeparti, prinsipprogam, október 2002 
204 Danske Bank, 25. mars 2010. Könnunin var framkæmd í desember 2009 og mars 2010.  
205 Gyldendal, 2010 
206 Gibson, 2001  
207 Pia Kjærsgaards ugebrev, 2002	  
208 Statistisk årbog 2010, 2010: 33-4 
209 National Museum of Australia, 2010 

7. Umræða og lokaorð 
Af þeim tilfellum sem hér liggja til grundvallar er erfitt að benda á ákveðinn þátt sem 

hefur afgerandi áhrif á fylgi ytri hægri flokka, heldur virðast fremur nokkrir þættir 

vinna saman. Ljóst er að hvorug tilgátanna sem settar eru fram í byrjun standast. 

Samfélagsbreytingar virðast hafa lítil áhrif á fylgi flokkanna þriggja eins og rætt hefur 

verið. Þó verður að taka tillit til þess að tölfræði er talsvert sveigjanleg og því er alltaf 

hægt að setja fram tölur um aukningu atvinnuleysis í ákveðnum hópum eða fjölgun 

innflytjenda á ákveðnu tímabili. Þannig geta flokkarnir alltaf sett fram gögn sem 

gagnast orðræðu þeirra í aðdraganda kosninga, sem getur skilað sér í fylgisaukningu. Í 

tveimur tilfellum af þremur eykst fylgi á valdatíma kvenna en það er ómögulegt að 

segja hvort það er vegna nærveru þeirra eða annarra þátta, í Noregi er til dæmis 

stöðug fylgisaukning áður en kona tekur við forsæti flokksins. Ekki var hægt að sýna 

fram á að fjöldi kvenleiðtoga annarra flokka hefði áhrif á fylgi flokka yst til hægri, 

þannig átti sér stað bæði fjölgun og fækkun kvenleiðtoga milli kosninga en í báðum 

tilfellum jókst fylgi ytri hægri flokkanna. Sama á við um hlutfall kvenna á 

framboðslistum, sem einnig virðist hafa lítil áhrif á fylgi ytri hægri flokka, þar sem 

mátti sjá bæði fjölgun, fækkun og stöðnun, þó ekki í beinu sambandi við fylgið. 

Nærvera kvennanna þriggja hefur þó sitt að segja eins og sjá má af aukningu meðlima 

í bæði Þjóðar- og Framfaraflokknum og fylgi nýs flokks Hanson. Því má gera ráð 

fyrir, í anda kenningar Phillips að stefnumál flokkanna í ljósi aðstæðna í samfélaginu 

hverju sinni, ásamt mats kjósenda á staðsetningu flokks hafi einna mest áhrif á fylgi 

flokka yst til hægri, þó einnig megi færa rök fyrir að nærvera ákveðinna einstaklinga 

hafi áhrif. Þetta fer saman við það sem Phillips heldur fram að erfitt sé að skilja að 

frambjóðendur og stefnumál, þannig fáist besti árangurinn með jöfnum skammti af 

báðu. Þetta má sannfæra yfir á dæmi Framfaraflokksins og Þjóðarflokksins þar sem 

stefnumál eru nokkuð stöðug milli kosninga, óháð því hver leiðir flokkinn. One 

Nation Party á hins vegar erfiðara uppdráttar, að hluta til vegna ástralska 

kosningakerfisins og tapar sérstöðu sinni þegar aðrir flokkar taka málefni hans upp. 

Einnig má gera ráð fyrir að of mikil áhersla hafi verið lögð á Hanson og aðgerðir 

hennar sem leiðtoga í stað stefnumála, sem sést til dæmis í því gríðarlega fylgi sem 

nýi flokkur hennar hlýtur, þrátt fyrir að aðrir flokkar með svipuð málefni séu til 

staðar.  

Þó niðurstöðurnar séu ekki afgerandi er ljóst að ytri hægri flokkar eru komnir til að 

vera og kjósendur halda áfram kjósa slíka flokka óháð því hver leiðir þá. Engu að 

síður er mikilvægt að konur sem og karlar taki sæti á framboðslistum, sama hvar þeir 

falla á hinum pólitíska ás. Þannig geta flokkar höfðað til sem breiðasts hóps kjósenda, 

tryggt jafnrétti og lýðræði og brotið niður þær staðalímyndir sem víða eru ríkjandi í 

tengslum við stjórnmál.  

......... 

 til mín s!na nánari uppl!singar 4. ágú.  

Hei Hildur
 
Vi takker for henvendelsen. Når det gjelder stortingskandidater i 2009 så finner du
disse her: http://www.frp.no/no/Mot_oss/Kandidater/  Det er 19 lister fra Norges
19 fylker.
 
Jeg finner ikke våre lister for 2005, men kjønnsfordelingen har jeg hentet fra SSB
og ligger vedlagt i tre tabeller, både for Fremskrittspartiet og de andre partiene.
 

1.      Kjønnssammensetning stortingskandidater 2005

2.      Kjønnssammensetning stortingskandidater 2009

3.      Kjønnssammensetning stortingsrepresentanter historisk

 
Av Fremskrittspartiets 27.000 medlemmer er det 28 % kvinner. Dette er fortsatt
en lav andel, men mens medlemstallet totalt i Fremskrittspartiet har økt med ca
2000 (fra 25000 til 27000) de seneste fire årene, så har antallet kvinner økt med
over 1.500. Dette betyr at vi er på god vei mot en jevnere fordeling, noe vi
kanskje også kan takker vår kvinnelige leder for.
 
Håper dette er til hjelp. Lykke til med oppgaven J
 
 
Med vennlig hilsen
Fremskrittspartiet
 
Ronny Røste
Spesialrådgiver

Tlf      23 13 54 34
Fax     23 13 54 01
Mobil 90 08 42 62

Denne e-posten er kun ment for spesifisert mottaker. Dersom e-posten
ved en feiltagelse skulle havne hos andre gjøres det oppmerksom på at
innholdet er av privat karakter. De bes i såfall returnere til avsender
med opplysning om feilforsendelsen, samt makulere mottatt e-post og
alle vedlegg. Enhver bruk av informasjon i sendingen er i et slikt tilfelle
ulovlig.

God dag.

SvaraRonny Røste


